
ካብ ቅንያት ረፈረንደም 
ሒ
ላ
ብ 

ሃ
ይ
ጀ
ያ

ፍቕራዊ ደብዳበ
ሞባይል ‘ሳምሱንግ ጋላክሲ 

ፎልድ’...

ፕረዚደንት ፈደራላዊት 
ሪፓብሊክ ሶማልያ መሓመድ 
ዓብዱላሂ መሓመድ፡ ትማሊ 24 
ሚያዝያ፡ ኣብ ኣስመራ ናይ ሓደ 
መዓልቲ ናይ ስራሕ ምብጻሕ 
ፈጺሙ።
ፕረዚደንት መሓመድ ኣብ 

ሰዓታት ንግሆ ኣህጉራዊ መዓርፎ 
ነፈርቲ ኣስመራ ኣብ ዝኣተወሉ፡ 
ፕረዚደንት ኢሳይያስ ኣፈወርቂን 
ሚኒስተር ጉዳያት ወጻኢ ኣቶ 
ዑስማን ሳልሕን ምዕሩግ ኣቀባብላ 
ገይሮሙሉ።
ፕረዚደንት ኢሳይያስ ኣፈወርቂን 

ፕረዚደንት መሓመድ ዓብዱላሂን፡ 
ኣብ ኣዳራሽ ሃገር ኣብ ዝገበሩዎ 
ርክብ፡ ኣብ ምዕዛዝ ክልተኣዊ 
ዝምድናታትን ሓባራዊ ኣገዳስነት 
ኣብ ዘለዎም ዞባውን ኣህጉራውን 
ምዕባለታትን ዘትዮም።
ብተወሳኺ፡ ኣብ ገስጋስ 

ሽርክነታዊ ምትሕግጋዝ ኤርትራን 
ሶማልያን፡ ኵነታት ዞባ ቀይሕ-
ባሕርን ወሽመጥ ዓደንን ሓሳብ 
ተለዋዊጦም።
ሚኒስተር ትምህርቲ ፈደራላዊት 

ሪፓብሊክ ሶማልያ፡ ሚስተር ዓብዱላሂ 

ኣስመራ - ፕረዚደንት ሶማል ናይ ስራሕ ምብጻሕ ፈጺሙ

ስ/
ታ
እ
ዛ
ዝ

ኣ
ብ
ር
ሃ

 ሚኒስተር ዞባዊ ምምሕዳር ምስ ነበርቲ ከርከበት ዘትዩ
ሚኒስተር ዞባዊ ምምሕዳር ኣቶ 

ወልደንኪኤል ኣብርሃ፡ ምስ ነበርቲ 
ኣርባዕተ ምምሕዳራት ከባቢ ንኡስ 
ዞባ ከርከበት፡ ኣብ ኩነታት ትካላት 
ማሕበራዊ ኣገልግሎት ዘትዩ።
ሚኒስተር ወልደንኪኤል፡ ኣብ 

ኣግማይት፡ ሃራሬብ፡ ኣካይደብን ሃዋን 
ንዝርከባ ትካላት ድሕሪ ምዕዛብ፡ ኣብ 
ኣገልግሎት ሕክምና፡ ትምህርቲ፡ ቀረብ 
ማይ፡ ከምኡ’ውን ኣብ መጐዓዝያን 
መራኸቢታትን ምስ ህዝቢ ዘትዩ። 
ርእይቶታትን ሕቶታትን ድማ 
ሰሚዑ።
ነበርቲ፡ እቲ ንኡስ ዞባ ኣዝዩ ሰፊሕ 

ብምዃኑ፡ ኩሉ’ቲ ዘድሊ ኣገልግሎታት 
ከተባጽሓሉ ክብድ ከምዝብል 
ብምርግጋጽ፡ ኣብ ዕለታዊ ሂወቶም 
ወሰንቲ ንዝኾኑ ኣገልግሎታት ግዳ - 
መንግስቲ ቈላሕታ ክገብር ሓቲቶም።
ሚኒስተር ወልደንኪኤል፡ ኣብ ዝሓለፈ 

ሰሙን እውን፡ ኣብ ዞባ ሰሜናዊ ቀይሕ 
ባሕሪ - ንኡሳን ዞባታት ኣፍዓበት፡ 
ናቕፋ፡ ኣዶብሓን ቅሮራን ተመሳሳሊ 
ዑደት ምክያዱ ይዝከር።  

ጎዳሕ ባረን ካልኦት ሰብ-መዚን፡ ምስ 
ፕረዚደንት መሓመድ ዓብዱላሂ 
መሓመድ መጺኦም ነይሮም።

ፕረዚደንት መሓመድ ዓብዱላሂ 
መሓመድ፡ ኣብ ሰዓታት ድሕሪ-
ቐትሪ፡ ካብ ኣህጉራዊ መዓርፎ 

ነፈርቲ ኣስመራ ተፋንዩ።
ፕረዚደንት መሓመድ ዓብዱላሂ 

መሓመድ፡ ብ28 ሓምለን 5 

መስከረምን 2018፡ ኣብ ኤርትራ 
ተመሳሳሊ ምብጻሕ ከምዝፈጸመ 
ይዝከር። 

ወከልቲ ተቐማጦ ምምሕዳራት 
ከባቢ ንኡስ ዞባ ቅሮራ፡ ብ20 ሚያዝያ 
- ኣብ ሓውሲ ከተማ እማህሚመ 
ኣኼባ ብምክያድ፡ ኣብ ኣተገባብራ 
መደባት ልምዓት ዘትዮም።
ኣብ’ቲ ንኡስ ዞባ፡ ሰፊሕ መሬት 

ሕርሻ ከምዘሎ ብምሕባር፡ መንግስቲ 
ኣብ ምስራሕ መእለዪ ውሑጅን 
መስመራት ማይን ደገፍ ክገብረሎም 
ተላብዮም። ምጥርናፍ ዓድታት 
ብትኵርነት ክስራሓሉ እውን 
ሓቲቶም። 
ጸገም ዝስተ ማይ፡ ኣገልግሎት 

መጐዓዝያ፡ መራኸቢታትን ቴለፎንን 
ከምኡ’ውን ትካላት ጥዕና ንምምዕባል 
ኣብ ዝካየድ ስራሓት፡ ካብኦም 
ዝሕተት ንምምላእ ዘለዎም ቅሩብነት 
ኣረጋጊጾም።  

ን/ዞ/ቅሮራ - ኣብ 
መደባት ልምዓት 

ተዘትዩ

ሊዮነል መሲ



ሓዳስ   ኤርትራ 25 ሚያዝያ 2019 -  ገጽ 2  መበል 28 ዓመት  ቁ.203

ብዘይካ ሰኑይ መዓልታዊ እትሕተም ጋዜጣ

ሰማያዊት ሓይለኣብ
ቤተልሄም ታደሰ

ሳራ ኣለም

ኤደን ሃብተኣብ
ሳምራዊት መለስ
ሊድያ ስልጣን

ለይ-ኣውት

ዋና ኣሰናዳኢ  
ኣስፍሃ ተኽለማርያም

ቍ.ስ 116266 / 201820(2220)

ቦርድ ምስንዳእ  
ብርሃነ ምሕረትኣብ
ዮሴፍ ሃይለማርያም

ምሉእብርሃን ሃብተገብርኤል
ኤርምያስ ገብረልዑል

ሺሃብ ኣርኣያ
ቍ.ስ 201820 (2214) 

ፋክስ። 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ. 200454-07121322

ምልክታ 
ቍ.ስ. 125013 - ቍ.ሳ.ጶ. 1284

ዓሶ፡ ኣብ መላእ ዓለም፡ ሓደ ካብቶም ቀተልቲ ሕማማት ካብ ዝኸውን፡ 
ዘመናት ኣቑጺሩ ኣሎ። ብማዕሪኡ ድማ፡ ካብ ግዜ ናብ ግዜ ዝተፈላለዩ 
መድሃኒታትን መነጸሪ መሳርሒታትን እናተማህዙ፡ እቲ ምጣነ ሕማምን ሞትን 
እናጎደለ ይኸይድ እኳ እንተሃለወ፡ ዘዛኒ ከምዘይኮነ ግን ከነስምረሉ ዘለና 
ሓበሬታ’ዩ።
እቲ ካብ ዓመት ናብ ዓመት ብውድብ ጥዕና ዓለም ዝግበር መጽናዕታዊ 

ዳህሳስ ኩነታት ዓሶ ከምዝሕብሮ፡ ኣብ 2017 ብዓሶ ዝሓመሙ ሰባት 219 
ሚልዮን ክኾኑ ከለዉ፡ ካብዚኦም 435 ሽሕ ድማ ሞይቶም። ካብዚ እቲ 
92% ኣብ ኣህጉር ኣፍሪቃ ዝተራእየ’ዩ። ስለዚ ካብዚ ብምብጋስ ዓሶ ብዝያዳ 
ንኣህጉር ኣፍሪቃ ከምዘስግኣ ክንርዳእ ንኽእል።
ኩነታት ዓሶ ኣብ ኤርትራ ምስ ናይ 2017 ክነጻጸር ከሎ፡ ኣብ 2018 ብዝሒ 

ኣብ ትካላት ጥዕናን ወከልቲ ጥዕና ዓዲን ዝተሓከሙ ሕሙማት ዓሶ፡ ብ14% 
ከምዝነከየ፡ ሞት ብሰንኪ ዓሶ ድማ ኣብ ዘየሰክፍ ደረጃ ከምዘሎ ጸብጻባት 
ሚኒስትሪ ጥዕና ይሕብሩ።
ዓሶ ቀታሊ ይኹን እምበር፡ ክንከላኸሎን ብኣግኡ እንተተፈዊሱ ድማ ክሓዊ 

ዝኽእልን ሕማም’ዩ። ሰለ’ዚ ኣብ ሃገርና ዘሎ ኩነታት ዓሶ ካብዚ ዘለዎ 
ኣዝዩ ከንቆልቁልን ክጠፍእን እንተኾይኑ፡ ካብ መበገሲኡ መራብሒ ጣንጡ 
ክኾኑ ዝኽእሉ - ኣብ ገዛና ዘለዉ ዝተፈላለዩ መዕቆሪ ማይን፡ ኣብ ከባቢና 
ማይ ከዕቊሩ ዝኽእሉ ጎዳጉድን ጋዕ-ገልጠምን ብምዱብ ግዜ፡ ኮም ዝመርሖ 
ሰሙናዊ ከባብያዊ ጽርየት ብምዝውታር፡ ምድፋንን ምፍሳስን፡ ብቐዳምነት 
ካብ ዝስራዕ ሜላታት ምክልኻል ዓሶ’ዩ። ብኻልኣይ ድማ፡ ናሙስያ ብቐጻልን 
ብግቡእ ኣገባብ ኣጠቓቕማ ምጥቃምን፡ ምልክታት ዓሶ ምስ ዝስምዓና ድማ፡ 
እንተነውሐ ኣብ ውሽጢ 24 ሰዓታት ኣብ ቀረባና ናብ ዝርከብ ወኪል ጥዕና 
ዓዲ ወይ ትካል ጥዕና ብምኻድ፡ ኩነታት ሕማምና ክንፈልጥ ይግብኣና።
እዚ ንዓሶ ንምክልኻል እንጥቀመሉ ኣገባብ ብግቡእ ብምጥቃምና፡ ብውልቂ 

ንነብስና ካብ’ቲ ክሳብ ሞት ዘብጽሕ ዓሶ ክንድሕን ከሎና፡ ብተዘዋዋሪ ድማ፡ 
ካብ ለበዳ ናብ ቤተሰብ ብዓቢኡ ድማ ናብ ሕብረተሰብ ካብ ምትሕላላፍ 
ዓሶ ይከላኸል ሰለዘሎ፡ ክልተ መኽሰብ’ዩ ዘለዎ። ብተወሳኺ ድማ፡ እቶም 
ብዝተፈላለያ ዓሌታት ጣንጡ ዝመሓላለፉ (ከም ደንጊ ፈቨር፡ ከርፈስ…
ዝኣመሰሉ) በዚ ሜላ’ዚ ክንከላኸሎም ስለ እንኽእል፡ ድርብ ጥቕሚ ኣለዎ።
እዚ ብደረጃ ዓለም ዓመት መጸ፡ ኣብ 25 ሚያዝያ ዝዝከር መዓልቲ ዓሶ፡ 

ናይ ዝሓለፋ ዓመታት እናገምገምካ፡ ነቲ ተረኺቡ ዘሎ ዓወት እናዓቀብካ 
ነቲ ዝተራእየ ድኸመታት እናወገድካ፡ ዓሶ ኣብ 2030 ካብ ገጽ ምድሪ 
ንምጥፋእ’ዩ። በዚ ኣጋጣሚ ሚኒስትሪ ጥዕና ነዚ ክብጻሕ ተደልዩ ዘሎ ሸቶ 
ንኽብጻሕ፡ ካብ ውልቀ-ዜጋ ዝጅምር ተበግሶ ተወሃሂዱ ክሰርሓሉ መልእኽቱ 
የመሓላልፍ።

ሚኒስትሪ ጥዕና - ሚያዝያ 2019

ዓሶ ካብ ገጽ ምድሪ 
ንምጥፋእ. . .

ሎሚ ኣብ  ERI-TV
  12:00	  ደኩመንታሪ
  12:30	 ዜና ትግርኛ
  12፡50	 ፍሉይ መደብ
  13፡30	 ዜና ዓረብ
  13:45	 ዘተ ስፖርት
  15:15	 ዶክመንታሪ
  15:30	 ልዝብ መንእሰያት
  16:05	 ኢድኣት
  16:45	 ናትራን
  18:45	 ሳይዳ
  19:25	 ፊዮሪና
  20:00	 ዜና ትግረ
  20:10	ተኸታታሊት ፊልም ንጣብ ዝኽሪ ዘመን ርእይቶ ተዋሳእቲ
  21:00	 ዜና ትግርኛ
  21:25	   ጉዳይ ኣብ ዘተ  
  22:00	 ዜና ዓረብ
  22:10	 ሙ/ድራማ
  22:30	 ዜና እንግሊዝ

  ብካልኣይ መስመር ቴሌቭዥን ኤርትራ፡ ሰዓት 9፡00 ድ/ቀ          
ነቨር ግሮው ኣፕ (NEVER GROW UP) ትብል ፊልም ክፍኑ ኢዩ።

ኣብ ምምሕዳር ከባቢ ደቂ-ሸሓይ - 
ንኡስ ዞባ ሎጎ-ዓንሰባ፡ ሽግር ዝስተ ማይ 
ሰብን ጥሪትን ንምፍታሕ፡ ብምትሕብባር 
መንግስትን ህዝብን ዲጋ ይስራሕ ኣሎ። 
ኣመሓዳሪ’ቲ ንኡስ ዞባ ኣቶ ኣብርሃም 

ሓጎስ፡ ብ21 ሚያዝያ ኣብ ዝተኻየደ 
ስነ-ስርዓት ምጅማር ህንጸት’ቲ ዲጋ 
ኣብ ዝሃቦ ሓበሬታ፡ ነበርቲ ሕጽረታቶም 
ኣለልዮም ንምፍትሑ ምብጋሶም 

ኣብ ምም/ከባቢ ደቂ-ሸሓይ ዲጋ ይስራሕ ኣሎ

ብምምጓስ፡ ምምሕዳር ካብኡ ዝሕተት 
ኩሉ ንምምላእ ድሉው ምህላዉ 
ኣረጋጊጹሎም። 
ነቲ ስራሕ ዝከታተል ዘሎ ኣባል 

ቤት-ጽሕፈት ሕርሻ ኣብ’ቲ ንኡስ ዞባ 
ኢንጅነር ተመስገን ጎይትኦም፡ እቲ ዲጋ፡ 
ኣስታት 10 ሜትሮ ጎድኒ፡ 90 ሜትሮ 
ንውሓት፡ 12 ሜትሮ ድማ ዕምቈት 
ከምዝህልዎ ሓቢሩ።

ኣመሓዳሪ ከባቢ ደቂ-ሸሓይ ኣቶ 
ወልደገብርኤል ወልዱ ድማ፡ እቲ ስራሕ 
ኣብ ሓጺር ግዜ ንኽዛዘም መዓልታዊ 
150 ጉልበት ሰብ ንምውፋር መደብ 
ከምዘለዎም ገሊጹ። ናይ ዝምልከቶም 
ኣካላት ደገፍ ከይፍለዮም ድማ ተላብዩ።
ደቂ-ሸሓይ፡ ኣስታት 8 ሽሕ ነበርቲ 

ዘለውዋ፡ ሓንቲ ካብ 13 ምምሕዳራት 
ከባቢ ንኡስ ዞባ ሎጎ-ዓንሰባ እያ። 

ኣብ ንኡስ ዞባ ጎልጅ ምርጫ ሽማግለ 
ዕርቂ ኮማዊ ኣብያተ-ፍርዲ ተኻዪዱ።
ኣመሓዳሪ’ቲ ንኡስ ዞባ ኣቶ ደሴ 

ዘርኣሚካኤል፡ ኣቐዲሙ ዝተኻየደ 
ጐስጓሳት ኣብ ምዕዋት’ቲ መስርሕ ዓቢ 
ኣስተዋጽኦ ከምዝገበረ ሓቢሩ። 
ኣብ 16 ምምሕዳራት ከባቢ፡ 14 ደቂ-

ኣንስትዮ ዝረከባኦም 40 ኣባላት ሽማግለ 
ዕርቂ ከምእተመርጹ ድማ ገሊጹ። 

ጎልጅ - ምርጫ 
ሽማግለ ዕርቂ 

ተኻዪዱ

ኣብ ንኡስ ዞባ ከርከበት፡ 
ብኣብያተ-ጽሕፈት ሚኒስትሪ ጥዕና፡ 
ፖሊስን ሃማመተኤን ዝተወደበ፡ 
ካብ ምምሕዳር ከባቢታት ሂምቦል፡ 
የካርዕ፡ ሃማሽድባ፡ ኣመላይትን 
ዓድ-ሰይድናን ንዝመጹ ተመሃሮ፡ 
ኣብ ጥዕናን ሕግን ዝቐንዐ 
ኣስተምህሮታት ተዋሂቡ።
ሓላፊ ቤት-ጽሕፈት ጥዕና ኣብቲ 

ንኡስ ዞባ፡ ነርስ ተስፋዝጊ ዮውሃንስ፡ 
ተመሃሮ ጐድኒ-ጐድኒ ኣካዳምያዊ 
ትምህርቶም፡ ተሳትፎኦም ኣብ 
ምክልኻል ሕማማትን ምውሓስ 

ተመሃሮ ከርከበት ተወሳኺ ኣስተምህሮ ተዋሂቡዎም
ጽሬት ከባብን ከዕዝዙ ኣዘኻኺሩ።
ኣዛዚ መደበር ፖሊስ ንኡስ ዞባ 

ከርከበት፡ ካፕተይን መብራህቱ የማነ 
እውን፡ ፖሊስ ብዘይ ምትሕብባር 
ሕብረተ-ሰብ ከድምዕ ከም ዘይክእል 
ብምሕባር፡ ብፍላይ ተመሃሮ 
ብንቕሓት ክነጥፉን ምትሕብባሮም 
ምስ ፖሊስ ከሐይሉን ተላብዩ።
ሓላፊ ሃማመተኤ ኣብቲ ንኡስ 

ዞባ፡ መንእሰይ ሁመድ መሓመድ-
ዓሊ፡ መንእሰያት ውዳበታቶም 
ኣሐዪሎም ምስ ፖሊስ ንምትሕብባር 
ክሰርሑ ምዃኖም ኣረጋጊጹ።  

ስ/
መ
ብ
ራ
ህ
ቱ

ኣ
ሚ
ነ

ወከልቲ ነበርቲ ሸሞንተ ምምሕዳራት 
ከባቢ ንኡስ ዞባ ሓልሓል፡ ጸገማት ዝስተ 
ማይ ቅልጡፍ ፍታሕ ክናደየሉ፡ ብ15ን 
16ን ሚያዝያ ምስ ኣመሓዳሪ’ቲ ንኡስ 
ዞባ ኣቶ ግርማጽዮን ኣብረሃ ኣብ ዝገበሩዎ 
ርክብ ሓቲቶም።
ኣብ’ቲ ኣኼባ፡ ንክራማት ክግበር 

ብዛዕባ ዘለዎ ቅድመ-ምድላዋት፡ ኮም 
ዝመርሖ ሓመድን ማይን ናይ ምዕቃብ 
መደባት፡ ከምኡ’ውን ብዛዕባ ጥዕና 
ኣከባቢ ብሰፊሑ ተዘትዩ።
ኣቶ ግርማጽዮን፡ ነበርቲ ንጉዳይ 

ትምህርቲ ቀዳምነት ሰሪዖም ደቆም 
ናብ መኣዲ ትምህርቲ ክልእኩን 
ክከታተልዎምን፡ መደባት ልምዓት 
ንምዕዋት እውን ውዳበኦም ከሐይሉ 
ኣዘኻኺሩ።
ተሳተፍቲ፡ መደበር ጥዕና ምምሕዳር 

ከባቢ ቀርጸት ግቡእ ኣገልግሎት እትህበሉ 
ኩነታት ክፍጠር፡ ጸገም ማይ ምምሕዳራት 
ከባቢ ፈሸንበኩን እንረኩበትን ቅልጡፍ 
ፍታሕ ክርከበሉ፡ ምጥርናፍ ቁሸታት 
ክድፋኣሉ ኣዘኻኺሮም። 

ን/ዞ/ሓልሓል - ጸገማት 
ዝስተ ማይ ተዘሪቡሉ

ሃይለ ዳኒኤል 

ብሚልዮናት ዝቑጸሩ ሰባት ኣብ 
ኢንተርነት ናይ ዝጥቀሙሎም ሕሳባት 
(accounts) መሕለፊ-ቃላት ወይ 
ፓስዎርድ ብቐሊሉ ክግመቱ ዝኽእሉ 
ምዃኖም ሃገራዊ ማእከል ሳይበር 
ሰክዩሪቲ ብሪጣንያ ኣብ ዝዘርግሖ 
ጸብጻብ ኣፍሊጡ።
እቲ ትካል ኣብ ዘካየዶ ገምጋማዊ 

መጽናዕቲ፡ ዝበዝሑ ካብቶም ሕሳባቶም 
ብቐሊሉ ዝተሰርሰሩ ወይ ሃክ ዝዀኑ 
ሰባት ዝተጠቕሙሉ መሕለፊ-ቃል 
123456 ምንባሩ እዩ። እቲ መጽናዕቲ 
ነቶም ኣብ ሓደጋ ምዝመዛ ዝጸንሑ 
ሰባት ዘለዎም ፍልጠት ኣብ ሳይበር 
ዝያዳ ዘስፍሕ ምዃኑ እዩ ዝግለጽ 
ዘሎ።
እታ ብኣስታት 23 ሚልዮን ሰባት 

ከም መሕለፊ-ቃል ዝተጠቕሙላ 
123456 ክትከውን እንከላ፡ ብዙሓት 
ሰባት እውን ካብዚ ብዘይፍለ 
123456789 ዝብል ፓስዎርድ ከም 
ዝጥቀሙ እዩ። ካልኦት ኣብ ቀዳሞት 
ሓምሽተ ዝተሰርዓ መሕለፊ-ቃላት ድማ 
‘qwerty’፡ ‘ፓስዎርድን’ን 1111111ን 
ዝብላ ምዃነን ተፈሊጡ ኣሎ። ብኻልእ 
ወገን እተን ኣብ ፓስዎርድ ብተደጋጋሚ 
ዝጸሓፋ ኣስማት ኣሽሊ፡ ማይክል፡ ዳኒኤል፡ 
ጀሲካን ቻርሊን ዝብላ ምዃነን እውን 

ብሚልዮናት ዝቑጸሩ ሰባት ፈኲስ ፓስዎርድ ይጥቀሙ

ኩባንያ ሳምሱንግ፡ ምዝርጋሕ 
እታ ‘ሳምሱንግ ጋላክሲ ፎልድ’ 
ዝስማ ሞባይል ንዘይተፈልጠ 
እዋን ከም ዘናውሖ ተሓቢሩ። 
እቲ ትካል ነዚ መግለጺ ዘውጽእ 
ዘሎ፡ እተን ንመርኣዪ ብምባል 
ዝዘርግሐን ተመሳሰልቲ ሞባይላት 
ስክሪነን ብምንቅዑን ብምፍሳሱን 
እዩ። በዚ ከኣ ንርእይቶታት እቶም 
ንኽፍትኑወን ዝሓዙወን ክኢላታት፡ 
ተወሳኺ ውሽጣዊ መርመራታት 
ንምክያድ እዩ መዓልቲ ምዝርጋሕ 
እተን ዓይነት ሞባይል ኣናዊሑዎ 
ዘሎ።
ኣብዛ ሒዝናያ ዘሎና ወርሒ ገለ 

ካብቶም ነታ ሞባይል ንኽፍትኑዋ 
ካብቲ ኩባንያ ዝተቐበሉዋ ክኢላታት 
ወይ ሃየስቲ (ተንተንቲ ወይ ወሃብቲ 
ርእይቶ) ኣብ ውሽጢ ውሑዳት 
መዓልቲታት ስክሪን እታ ሞባይል 
ከም ዝተሰብረ’ዮም ዝገልጹ። ኩባንያ 
ሳምሱንግ ግን ነታ ናይ ክልተ ሽሕ 
ዶላር ዋጋ ሰሊዑላ ዘሎ ሞባይሉ 
መዓስ ናብ ዕዳጋ ክዝርግሓ ምዃኑ 
ዘውጽኦ ሓድሽ ሓበሬታ የሎን። 
እንተዀነ፡ ምስቲ ኩባንያ ቅርበት 
ዘለዎም ወገናት ከም ዝሕብሩዎ፡ 
እቲ ትካል ኣብ ዝመጽእ ዘሎ 
ሰሙናት ናይ ምዝርጋሕ መዓልቲ 
ብንጹር ክነግር ምዃኑ እዩ።
ሳምሱንግ እቲ ናይ ምዝርጋሕ 

መዓልቲ ከም ዘናውሖ ድሕሪ 
ምሕባሩ ኣብ ዘውጽኦ መግለጺ፡ 
እተን ንመፈተንታ ብምባል ንወሃብቲ 
ርእይቶ ዝዓደለን ሞባይላት፡ ገሊአን 
ብሰንኪ’ቲ ብላዕሊን ታሕቲን እታ 
ሞባይል ዘሎ መከላኸሊ ዘይብሉ 
ክፋል ስክሪን ብምውዳቐን ክኸውን 
ከም ዝኽእል ጥርጣረኡ ድሕሪ 
ምሕባር፡ ገለ ገለ ነገራት ኣብ ውሽጢ 
ስክሪን ናይተን ሞባይላት ተቐርቂሩ 
ከም ዝረኸቡ እውን ገሊጾም ኣለዉ። 
ብዘይካ’ዚ፡ ሓደ ሓደ ካብቶም ወሃብቲ 
ርእይቶ - ብኩባንያ ሳምሱንግ ነቲ 
ተዓጻፊ ስክሪን ዝጸሮ ቀጸላ ዝቕለጥ 
ጎማ መሲሉዎም ስለ ዝቐለጡዎ 
እቲ ስክሪን ክስበር ከም ዝኸኣለ እቲ 

ሞባይል ‘ሳምሱንግ ጋላክሲ ፎልድ’ 
መሰናኽል ይገጥማ

ይሕበር። ብዘይካ’ዚ፡ ተኸታተልቲ 
ጸወታታት ኵዕሶ እግሪ’ውን ብወገኖም 
ከም ሊቨርፑል፡ ቸልሲን ኣስማት ካልኦት 
ዝድግፉወን ጋንታታት ፕሪመር-ሊግን 
ከም መሕለፊ-ቃል ከም ዝጥቀሙሉ 
እዩ ዝግለጽ።
እቲ ነዚ ምርምር ዘካየደ ትካል ከም 

ዝሕብሮ፡ እቶም ኣዝዮም ፍሉጣት 
ቃላት ከም ፓስዎርድ ገይሮም 
ዝጥቀሙ ሰባት ሕሳባቶም ኣብ ኢድ 
ሰርሰርቲ ንክወድቕ ዘሎ ተኽእሎ ኣዝዩ 
ርሒብ ምዃኑ እዩ። ስለዚ እዚ ካብ 
ኰነ እቲ ሓቂ፡ ኩላትና ኣብ ዝተፈላለየ 

ኣብ የል ዩኒቨርሲቲ 
ዝመደበሮም ተመራመርቲ፡ 
ሓንጐል ሓሰማ ኣርባዕተ ሰዓታት 
ድሕሪ ምማቱ ከበራብሩዎ ከም 
ዝኸኣሉ ተሓቢሩ። እዚ ከኣ ነቲ 
ንነዊሕ እዋን ዝጸንሐ ገለ ክፋል 
ናይ ሓንጐል ዳግም ክበራበር 
ኣይክእልን እዩ ዝብል ግምታት 
ውዱቕ ከም ዝኸውን ገይሩዎ 
ኣሎ። 
እቲ መጽናዕታዊ ጽሑፍ ዝሓለፈ 

ሰሙን ኣብ መጽሔት ነቸር ከም 
ዝወጸ እውን ተፈሊጡ።
እቲ ካብ ቤት መሕረዲ ናይ 

ሓሰማታት ዝተወስደ ሓንጐል፡ 
ተመራመርቲ ንበይኑ ብምፍላይ 
ብፍሉይ ዝተዳለወ ከሚካላዊ 
ቀመማት ብመልክዕ ፈሳሲ እዮም 
ገይሮሙሉ። እቶም ኦክሲጅንን 
ዑደት ደምን ደው ድሕሪ ምባሉ 
ኣብ ካልኢታት ወይ ደቓይቕ 
ስርሖም ደው ኣቢሎም ዝጠፍኡ 
ዋህዮኣዊ ንጥፈታት፡ እዚ 
ከሚካላዊ ቀመማት ምስ ተዋህቦም 
ብቕጽበት ስርሖም ከም ዝጀመሩ 
እዮም እቶም ተመራመርቲ 
ዝሕብሩ።
ነቲ ምርምር ዝመርሐ ክኢላ 

ሞያ ኒውሮሳየንስ ዝዀነ ፕሮፌሰር 
ነናድ ሰስታን ከም ዝሕብሮ፡ “እቲ 
ኣብ ልዕሊ ዘይተተንከፈ ሓንጐል 
ናይ መጥበዊ እንስሳ ዘካየድናዮ 

ትካል ወሲኹ ይሕብር።
ሞባይል ሳምሱንግ ፎልድ ኣብዚ 

ሰሙን’ዚን ዝመጽእ ዘሎን ኣብ 
ኤውሮጳ፡ ሰሜን ኣመሪካን ኤስያን 
ንኽትዝርጋሕ ተወጢኑ ምንባሩ እዩ 
ዝንገር።
እቲ ደቡብ ኮርያዊ ዓርሞሽሽ ትካል 

ከም ዝሕብሮ፡ እቲ ኣብታ ሞባይል 
ኣጋጢሙ ዘሎ ጸገም ንምልላይ 
ኣበርቲዑ ይሰርሕ ምህላዉ እዩ።
እዚ ከምዚ’ሉ እንከሎ፡ ቻይናውያን 

ትካላት ምፍራይ ሞባይል ሁዋወን 
ዣኦሚን - ስክሪነን ክዕጸፍ ዝኽእል 
ሞባይላት ኣብ ምምዕባል ከም 
ዝርከቡ መዓስ ናብ ዕዳጋታት 
ክዝርግሓ ምዃነን ግን ዝተፈልጠ 
ከም ዘየለ እዩ ዝግለጽ።
እታ ንኽትውንና ክልተ ሽሕ 

ዶላር ከተውጽኣላ ዘለካ ሳምሱንግ 
ፎልድ፡ ዋጋኣ ንማእከላይን ትሑትን 
ናብራ ዘለዎም ዓማዊል ናይዚ 
ኩባንያ ተባሂላ ከም ዘይተሰርሐት 
ዘካትዕ ኣይኰነን። ምስ ምዝርጋሕ 
እዛ ሞባይል፡ ሳምሱንግ ኣብ 
መጻኢ እንታይ ዓይነት ቴክኖሎጂ 
ሒዙ ምህላዉ ንኸተርኢ ተባሂላ 
ዝተዳለወት ምዃና እዩ ዝሕበር። 
እንተዀነ፡ ብሰንኪ’ዚ እቲ ኩባንያ 

ኣጋጢሙዎ ዘሎ ጸገም ስክሪን ኣብዛ 
ሞባይል፡ ከምቲ ኣብ ዝሓለፈ እዋን 
ብሰንኪ ጋላክሲ ኖት 7 ኣጋጢሙዎ 
ዝነበረ ምጉዳል ዓማዊል ከየጋጥሞ 
ዘስግእ ከም ዝዀነ ብዙሓት 
ተንተንቲ እዮም ዝገልጹ ዘለዉ።
እቲ ኩባንያ ኣቐዲሙ ብዛዕባ 

እታ ሞባይል ኣብ ዘውጽኦ ዝርዝር፡ 
ኣብ ቤተ ምኮራ ወይ ላቦራቶሪኡ 
ብዘካየዶ መርመራታት፡ ስክሪና 
ከይተሰብረ ክሳብ ሚእቲ ሽሕ 
ግዜ ክትዝርጋሕን ክትዕጸፍን ከም 
እትኽእል ዝሕብር እዩ። እንተዀነ፡ 
ገለ ካብተን ሞባይላት ኣብ ኢድ 
ተጠቀምተን ምስ ኣተዋ ኣብ ውሽጢ 
48 ሰዓታት ስክሪነን ምስባረን’ዩ 
ዝግለጽ። 
ምንጪ፦ bbcnews.com/

technology

ተመራመርቲ፡ ሓንጐል ዝሞተ ሓሰማ የበራብሩ? 

ብኢንተርነት እንጥቀመሎም ሕሳባት 
ማሕበራዊ መድያን ካልኦትን መሕለፊ-
ቃላትና ጽኑዓት ክንገብሮም ከም ዘሎና 
ዘተሓሳስብ መጽናዕቲ እዩ።
ሃገራዊ ማእከል ሳይበር ሰክዩሪቲ 

ብሪጣንያ ኣብቲ ዘካየዶ ገምጋማዊ 
መጽናዕቲ፡ ካብቶም መጽናዕቲ 
ዝተኻየደሎም ሰባት ካብ ፍርቂ 
ዝውሕዱ ጥራይ ኣዝዩ ዝተሓላለኸ 
መሕለፊ-ቃል ዝጥቀሙ ኰይኖም ከም 
ዝረኸቦም ይንገር። 

መጽናዕቲታት፡ ነቲ ቅድሚ ሕጂ 
ዝጸንሐ ሓንጐል ድሕሪ ሞት 
ዳግም ክበራበር ኣይክእልን ዝብል 
ክልሰ-ሓሳባት ዘፍርስ ኰይኑ 
ረኺብናዮ ኣሎና” ኢሉ።
እንተዀነ፡ እቶም ተመራመርቲ 

እቲ መርመራ ዘካየዱሉ ሓንጐል 
ክልለ ዝኽእል ኤለክትሪካዊ 
ምንቅስቓሳት ከም ዘይነበሮ 
ወሲኾም ይገልጹ። “እቲ 
ምርምር ኣብ ዘካየድናሉ እዋን 
ዝዀነ ምስ ሃለዋት ወይ ቀልቢ፡ 
ንቕሓት ወይ ግንዛበ ከምኡ’ውን 
ምስ ኣስተብህሎ ዝተሓሓዙ 
ኤለክትሪካዊ ምልክታት 
ኣይረኸብናን፡” ይብል ፕሮፌሰር 
ነናድ።
ዋህዮኣዊ ሞት ኣብ ውሽጢ 

ሓንጐል ዳግም ክዕረይ ወይ 
ክምለስ ዘይክእል መስርሕ 
ምዃኑ እዩ ክግለጽ ጸኒሑ። እዚ 
ከኣ ሓንጐልና ቀረብ ኦክሲጅንን 
ደምን ምስ ወሓዶ፡ ኤለክትሪካዊ 
ንጥፈታቱን ምልክታት 
ኣስተብህሎን ኣብ ውሽጢ 
ካልኢታት ይጠፍኡ። እቲ 
ኣብኡ ዝጸንሐ ጸዓት ድማ ኣብ 
ደቓይቕ ከም ዘይነበረ ይኸውን። 
ኣቐዲሞም ዝጸንሑ ርድኢታት 
ከም ዝገልጹዎ፡ ንሓንጐልና ዳግም 
ከምዘይበራበር ዝገብር መስርሕ 
ናይ ሞት ሞለክዩላት ኣብኡ 
ቀልጢፎም ስለ ዝዝርግሑ እዩ። 
መቐጸልታኡ ኣብ ናይ ሰሉስ 

ዓምዲ ሳይንስን ቴክኖሎጂን 
ተኸታተሉ
ምንጪ፦ futurism.com

ግእዝ፡ ጥበቡን ኣበርክቶኡንግእዝ ኣብ ሃገርና ካብ ነዊሕ ዝጸንሐ ኣብ 
ኣገልግሎት ከም ዘሎ ዝፍለጥ ኮይኑ፡ ነዚ 
ኣገልግሎት ንጐድኒ ገዲፍካ ኣብ ዕለታዊ 
ናብራ ሕብረተሰብ ኣብ ሕሉፍ ዘበርከቶ 
ገለ ነጥብታት ኣልዒልና ክንጠቅስ። 
• ግእዝ ናይ ገዛእ ርእሱ ፊደላትን 

ኣኃዛትን ዝውንን ኮይኑ፡ ንቛንቋታት 
ትግርኛን ትግረን ብፊደላቱ ንኽጥቀሙ 
ኣኽኢሉዎም እዩ። ፍሉይነት ፊደላቱ 
ድማ ብዘይ ኣናባቢ ዝድመጽ ምዃኑ፡ እዚ 
ፍሉይ ጥበብ እዚ ኣብ መዐየሪ ብሉጽነት 
ክኣቱ ኸሎ፡ ንኸተንብቦ፡ ንኸተድምጾ፡ 
ንኽትዛረቦ ቐሊል ኮይኑ ይርከብ። ከምኡ 
ድማ ፊደላት ግእዝ 26 ክንሶም ንፊደላት 
ትግርኛ ግና ልዕሊኡ ገይሩዎም ይርከብ። 
ንኣብነት ቀ ቐ በ ቨ ከ ኸ ዘ ዠ ደ ጀ 
ጠ ጨ። ትግርኛ ግን ልዕሊ 30 ፊደላት 
ንኽህልዎ ኣብቂዑዎ። እዚ ጥበብ እዚ 
ብዘይካ ጠ ጨ፡ ኣብ ካልእ ብሓንቲ ጭረት 
ወይ ሕንጻጽ ምኽንያት ዓቢይ ኣበርክቶ 
ገይሩ እዩ። 
ከምኡውን ኣብ ኣሃዝ ዝምልከት ናይ 

ግእዝ ብውሑድ ክግለጽ ከሎ፡ ናይ ካልኦት 
ግና ብብዝሒ ይግለጽ። ንኣብነት ፲(ዓሰርተ) 
ግእዝ ሓንቲ የውጣ እያ። ብኻልእ ግና 
10 ተጌሩ ይጸሓፍ። ሚእቲ ብግእዝ 
፻ ክኸውን ከሎ፡ ብኻልእ 100 ኢሉ 
ይጸሓፍ። ከምኡውን ሽሕ ብግእዝ ፲፻፡ 
ክኸውን ከሎ ብኻልእ ግና 1000 ተባሂሉ 
ይጸሓፍ። ዓሰርተ ሽሕ ብግእዝ ፼ ተባሂሉ 
ክጸሓፍ ከሎ፡  ብኻልእ ግና 10,000 እዩ። 
ብተመሳሳሊ ሚእቲ ሽሕ ብግእዝ ፲፼ 
ክጸሓፍ ከሎ፡ ብኻልእ ድማ 100,000 
ይኸውን። ሚልዮን ብግእዝ ፻፼ ክጸሓፍ 
ከሎ፡ ብኻልእ ግና 1,000,000 ይጸሓፍ። 
ወዘይ . . .። እቲ ፍሉይ ጥበብ ዘብሎ ዘሎ 
ኸኣ ነዚ ፍሉይ ሜላ ስለ ዝጥቀም እዩ።    
* ኵሉ ጊዜ ዝተሰነደ ታሪኽ ትግርኛ 

ኣገዳሲ እዩ ክበሃል ከሎ ግእዝ ኣገዳሲ 
ይኸውን። ምኽንያቱ ነቶም ድኅሪ 19 
ክፍለ ዘመን ዝተቐላቐሉ ጽሑፋት ቋንቋ 
ትግርኛ መበቆላዊ መሠረቶም ግእዝ እዩ። 
ንኣብነት፦ ኣቐዲሙ ኣብ መልክዕ፡ ቅኔ፡ 

ውዳሴ፡ ሰላምታ፡ . . .  ዝነበረ ባህርያት ነቶም 
ድኂሮም ዝመጽኡ ማሰታት፡ መልቀሳት፡ 
ግጥምታት፡ ደርፍታት፡ ወዮታት . . .  
ጸልዮምዎም እዮም፡ ንኣብነት ኣወዳድኣ 
ሓደ ግጥምን ሓደ ቤትን። 
* ንሕብረተሰብ ኣብ መዓልታዊ ዕዮኡ 

ዘገልግሉ ጽሑፋት ኣበርኪቱ እዩ፦ ንሕጊ 
ዝምልከት (ፍትሓ ነገሥት) ሕጊ እንዳባ፡  
ንስነ ፍጥረት ዝምልከት ከም መጽሓፈ 
ኣክሲማሮስ፡ ንስነ እንስሳ (ከም መጽሓፈ 
ፊስኣልጎስ (ስነ እንስሳ))፡ ንስነ ኣትክልቲ 
ዝምልከት፡ ፍልስፍና፡ ስነ ቀመር (ንኣብነት 
መጽሓፈ ሄኖክ፡ መጽሓፈ ኣቡሻህር፡ 
መጽሓፈ ባሕረ ሓሳብ፡ ዓውደ ኣዋርሕ) 
ስነ ከዋክብት፡ ስነ መድኃኒት፡ ብዛዕባ ሠረተ 
ዓሌት ደቂ ሰብን ፍልሰት ኣሕዛብን፡ 
ብዛዕባ ኣስማት ቦታታት፡ መልክዓ ምድሪን 
ጠባያትን ኵነታትን ክሊማን፡ ሥነ ዘራእቲ፡ 
ሥነ-ሕንፃ፡ ምሕደራ፡ ክጥቀስ ይከኣል፡፡
* ቋንቋ ቓላት ጥራይ ዘይኮነ፡ ንባህልን 

ኣተሓሳስባን ስለ ዘጠቓልል፡ ግእዝ 
ብመንገዲ እቶም ንስርዓትን ክብርታትን 
ሕብረተሰብ ቅርጺ ዘትሕዙ ጽሑፋቱ 
ውሁድ ባህላዊ መንነት ሃኒጹ እዩ።
* ንቛንቋ ትግርኛን ትግረን ከም 

ኣቀላጣፊ ዕብየት ዓቢ ተራ ተጻዊቱ እዩ። 
ብዘይካ ፊደላቱ፡ ቃላቱ፡ ሕጊ ሰዋስውን 
ኣመላቱን ብብዝሒ ኣስሪጹ ስለ ዝርከብ።
እዞም ክዝርዘሩ ዝጸንሑ ነጥብታት ግእዝ 

ኣብ ዝሓለፈ ዘበርከቶም ክኾኑ ኸለዉ፡ 
ኣብ’ዚ መድረኽ እዚ ንግእዝ ብዝግባእ 
ኣቓልቦ ሂብና እንተመዝሚዝናዮ ክህቦ 
ካብ ዝኽእል ጥቕምታት ገለ ንምጥቃስ፦
1. ምስ ምምጻእ ሓድሽ ቴክኖሎጂ፡ 

ሓደስቲ ቃላት ኣብ ምቛምን ባዕዳውያን 
ቃላት ኣብ ክንዲ ምርዓም፡ ተተካእቲ 
ቓላት ኣብ ምርካብን ዓቢ ተራ ኽጻወት 
ይኽእል። ንኣብነት፡ መስሕበ ብርት 
(ማግኔት)፡ አርስጣላብ ወይ አስቀሎባ 
(ቴሌስኮፕ)፡ ዘርብ (መውቅዒ ክራር)፡ 
ኬክሮስ ኬንትሮስ (ላቲትዩድ ሎንጊትዩድ)፡ 

ፍላሌምኔምንም (ፕላኔት)፡
2. ዘይተበርበሩ ናይ ኪነ ጥበብን 

ፍልስፍናን ብግእዝ ተኸዚኖም ዘለዉ 
ጽሑፋት ኣብ ቀጻሊ ዕብየት ኪነ ጥበብን 
ፍልስፍናን ዘይነዓቕ ኣበርክቶ ሒዞም 
ይርከቡ። 
3. ብዛዕባ ኣብ ዓለም ዝጠፍኡ ናይ 

ቀደም መጻሕፍትን ፍልጠትን ኣብ 
ግእዝ ክርከቡ ክኢሎም እዮም። ንኣብነት 
መጽሓፈ ሄኖክ፡ ኩፋሌ፡ መጽሐፈ ቄርሎስ፡ 
መጽሐፈ ድጓዐ ያሬድ። ስለዚ ንዝተጻሕፉ 
ዝተፈላለዩ ምሁራዊ ጽሑፋት ቀዳማይ 
ኢድ ሓበሬታ ይርከቦ።
4. ግእዝ ኣብ ታሪኽ ስነ ጽሑፍ ምህዞ 

ቀለምን ኣሰራርሓ ብርሃናን ዝተንጸባረቐሉ 
ቛንቋ ብምዃኑ ብስሙ ዝተሰነዱ 
ብርሃናታት ንሱ ዝውክሎም ኣሳእልን 
ካልኦት ቅርስታትን ከም መስሕብ በጻሕቲ፡ 
ዓቢይ ቱሪዝማዊ ረብሓ ኣለዎ።
5. ሓደ ኻብቶም ብግእዝ ዝካወኑ 

ጥበባት ቅኔ እዩ። ቅኔ፡ ብዘይካ እቲ 
ምስጋና እግዚኣብሔር ምዃኑ፡ ብዘለዎ 
ረቂቕ ባህርይ፡ ንስእሊ ኣእምሮ ዘዕቢ እዩ፡ 
ታሪኽ ከምዘነጽሮ ኣብ ቊጠባዊ ዕብየት 
ናይ ሃገራት ቀዳማይ ዝጥቀስ ምህዞ እዩ፡ 
ምህዞ ድማ ውጽኢት ስእሊ ኣእምሮ 
ምዃኑ ብዙኃት ምሁራት ዝሰማምዑሉ 
ሓቂ እዩ። ስለዚ ቀጥታዊ ምትሕሓዝ 
ቅኔን ስእለ ኣእምሮን ጉሉሕ ኮይኑ ይረአ። 
ስለዚ ተራ ግእዝ ከኣ ኣብዚ መዳይ ዝዓዘዘ 
እዩ።
እዚ ጥብበኛ ቛንቋ እዚ ኣቓልቦ 

ኤውሮጳውያን ካብ ዝረክብ ነዊሕ ገይሩ፡ 
ዝተፈላለያ ዩኒቨርስታት ዓለምውን 
ግእዝ ኣብ ምምሃርን ንግእዝ ዝምልከቱ 
ምርምራት ኣብ ምግባርን ይርከባ። 
ንኣብነት ሓደ መምህር ቅኔ፡ ዲልማንን 
ሌስላውን ዝበሃሉ ጀርመናውያን ግእዝ 
ምስተማህሩ፡ ዝገበርዎ ቅኔ፦ 
ምንተኒ ኢትፍራህ ሰብአ ኤውሮጳ ልሳነ 

ግእዝ ሕያው፡

ዕድልኪ ወርቂ
ትዛረብዮ ሓቂ

ትረግጽዮ ለምለም
ትኸድዮ ጎልጐል

ሰሚዕክዮዶ ጸሎት ውሽጠይ
ክደግሞ ዝውዕል ብልበይ

ካዕቦ ክትሓፍሲ
ዕንቊ ክትስለሚ

ኣኽሊል ክትደፍኢ
ምሳይ ክትነብሪ
ብሓባር ክንበሊ

ርኢኽዮዶ ምስኪን ለዋህ 
ልበይ

ኣማኑ ሕልሙ
ፈታው ኩሉ

ድሌቱስ ክንደየናይ
ባህጉ ክሰምር
ግዳ ኣየቋርጽን
ብደወይ ክሓልም

መቐረቱ ሃኒኑ እምብዛ
ጣዕሚ ኣለዎ ፍሉይ መኣዛ

በሊ…
ዓዓለምና ይኹናልና ገፋሕቲ
ከነስተርሒ ክኾናልና ሰቲ
ክበሪ ልዕል በሊ - ኣርያም 

ተሰቐሊ
ግዳ ነብስኺ ምሰሊ - 
ኣይትተሃመሊ
ተማ. ሳሚ ዑመር

ከም’ታ ሓላል ኣደ
ሓሰመ ረሃወ
መጸጸ መዓረ
ደኸየ ሃብተመ
ገልታዕታዕ ጽዒኑ
እንተመጸ ግዜ

ኣብ እምነታ ጸኒዓ
ንሕሰም ትውፈ

ጓል ግዜ
ንኣኖኺ ምሰሊ
ኣይትተዓንቀፊ

ዕድል ክልእዮ ንነውጺ
ክዳንኪ ኣትርሪ
ዕጠቕያ ፍቕሪ

ጓል ግዜ
ዘክሪ ሕሉፍኪ
ጠምቲ መጻኢ
ጐረቤት ሓዲግኪ
ገዛኺ ረኣዪ

ዓቐን ጫማኺ ውደዪ
ንፍቕሪ ሕረዪ
እምበርከ

ከም’ቲ ክዳን 
በላያይ’ዩ እዋን

ንመን ኢሉዎ ፈጣሪ
ጥራይ ዓቅብያ

ሓብሕብያ ንፍቕሪ
ምልኣት ልቢ ወንኒ
ጥምረት ስድራ
ብሃጊ ተመረቒ
ኣይትተዓንቀፊ። 

ግርማይ ሃይለ 

ነብስኺ 
ምሰሊ 

ኣይትተዓንቀፊ

ዝነበረት ነቝጣ ዝረኣኹዎ ድማ፡ 
ሓደ ሰብኣይ ነታ ኣብ ክንዲ 
“እወ” ንናጽነት “ኣይፋል” ዝብል 
ኣድሚጹ። ናብ ሳንዱቕ ኣስቱኽ 
ምስ ኣበላ እዩ ቀያሕ ከም ዘእተወ 
ተረዲኡዎ። ኣትያ እያ ክትምለስ 
ኣይትኽእልን እያ። ነታ እወ 
ንናጽነት ኣብ ሳንዱቕ ጐሓፍ ከእቱ 
ማለት እዩ። “ኡይ” እናበለ ሒዙዋ 
ክምለስ ደለየ - ኣይከውንን እዩ 
ተባህለ።
እንቋዕ ሽዓኡ ነብሱ ኣይቀተለ። 

እቲ ጸገም ኣብ ኣተሓሕዛ እዩ። ነታ 
እወ ንናጽነት ኣብ የማን፡ ነታ ኣይፋል 
ኣብ ጸጋም ክሕዘን ነይሩዎ። ንሱ 
ግና ዓኼላይ እዩ ገላቢጡዎ። ጉዳይ 
ዓኼላይ ምዃን እዩ ኣጋግዩዎ። እዚ 
ሰብ ነብሱ ከይቀትል ብብዙሓት 
ሰባት ክመዓድን ክሕሎን እዩ 
ጸኒሑኒ። መግቢ ኣይበልዕ ኣይሰቲ። 
እቲ ዝዀነ ብሬድዮ ከም ዝሓልፍ 
ግና ተረዲኡዎ ነይሩ። ብኸመይ 
ይሓልፍ እዩ ዘይፈለጠ። ንሳልስቲ 
ቀትሪን ለይቲን ካብ ጥቓና ምርሓቕ 
ኣበየ። ኣብ መወዳእታ፡ ወረቓቕቲ 
ምስ ተቘጽረ እቲ ሓቂ ብኮድ 
ኣሲርና ኣሕሊፍናዮ። ናቱ ጥራይ 

አምጣነ ዲልማን ቅድሜከ ወበድኅሬከ 
ሌስላው።
ትርጒም፡ ኦ ሕያው ዝኾንካ ልሳነ ግእዝ፡ 

ካብ ሰብ ኣውሮጳ ዋላ ሓንቲ ኣይትፍራ፡
ከመይ ብቕድሜኻ ዲልማን፡ 

ብድሕሬኻ ድማ ሌስላው ኣለዉኻ። 
(እዞም ክልተ ዲልማንን ሌስላውን 

ዝተባህሉ ሰባት፡ ወጻእተኛታት ኮይኖም፡ 
ንመጽናዕቲ ቛንቋ ናብ ሃገርና ምስ መጽኡ 
ቛንቋ ግእዝ መሲጡዎም ዘይሓሰቡዎን 
ዘይመደቡዎን ንኣስታት ዕሥራ ዓመት 
ዝኣክል ኣጽኒዖም መዝገበ ቃላት ክጽሕፉ 
ዝበቕዑ ጥበባውያን እዮም)።
ካልእ መምህርውን መጻሕፍቲ ግእዝ 

ብዝተፈላለየ ምኽንያት ኣብ ኤውሮጳን 
ኣመሪካን ከምዘለዉ ምስፈለጡ ዝገበርዎ 
ቅኔ፦
እፈርህ አንሰ ወእርዕድ በደቂቀ ሀገር 

ግእዝ ወመጻሕፍቲሁ እንዳዒ፡
ሕቡረ አምጣነ ይቤሉ ወጻኢ ወጻኢ።
ትርጒም፡ ኣነ በዞም ደቂ ሃገር ግእዝን 

መጻሕፍቱን እንድዒ፡ ኣዝየ እርዕድ 
ኣሎኹ፡
ምኽንያቱ ብሓባር ኮይኖም ንወጻኢ 

ንወጻኢ ንኺድ ስለ ዝበሉ። 
(ካብ ገዳም ብራናታትን መጻሕፍትን 

ኣብ ናይ ካልእ ሃገር ኣብያተ ንባብ ምስ 
ረኣየ፡ በዓል ቅኔ ዝተዛረቦ ቅኔ እዩ)።
ስለዚ ዓለም ዘይረኸበቶ ሃብቲ ኣብ ሃገርና 

ብምርካቡ ኣዝዩ ዘሐብነናን ዘዅርዓናን 
ዘመክሓናን እዩ። ምኽንያቱ እተን ንሕና 
ኢና ዝብላ ዓበይቲ ሃገራት፡ ንብራናና 
ወሲደን ኣብ ምርምራተን ኣብ ኣብያተ 
ንባባተን ክምህራሉን ክመራመራሉን 
ተረኺበን እየን። ከምኡውን ብስነ ዅዕታ 
ኣብ በዓል ቈሓይቶ፡ መጠራ፡ ኣዱሊስ፡ 
ዝተረጋገጸ ሓቂ ብምዃኑ በዚ ኣጋጣሚ 
ዝምልከቶ ኣካል ኣብዚ ዓቢይ ቋንቋ 
ተገዳስነቱ ከዕዝዝ እላቦ።
መሪ/ሄኖክ ገብረሚካኤል ቊ ቴሌ 

ካብ ቅንያት ረፈረንደም ካብ 5ይ ገጽ ዝቐጸለ

እያ ቀያሕ ተረኺባ። 
ሓንቲ ቀያሕ ከም ዝተረኽበት፡ 

እቲ ጉዳይ ከኣ ኮነ ኢልካ ዝተገብረ 
ዘይኰነ፡ ብሰንኪ ዓኼላይ ምዃኑ እቲ 
ሰብ - ተደናጊሩ ዝገበሮ ምዃኑ፡ ዓው 
ኢልና ተዛረብና። ‘ከምኡ እንተዀይኑስ 
ደሓን ግደፉዋ ይብሉና ኣለዉ’ ኢልና 
ድማ ነቶም ዓበይቲ መመሻጠርቲና 

ነገርናዮም። ኩሉ’ዚ ንድሕነት እቲ 
ሰብኣይ ምስ’ቶም ዝምልከቶም 
ዝገበርናዮ እዩ። ንሳቶም እውን ኩነታቱ 
ብኣካል ይርእዩዎ ስለዝነበሩ። ጸገሙ 
ተፈሊጥሉ ድማ ተሓጒሱ። ኢድና 
ስዒሙ። 
ረፈረንደም ኤርትራ በቢከባቢኡ 

ብዙሕ ኣገራሚ ኣጋጣሚታት 

ከምዝነበሮ ርዱእ እዩ። ብሓቂ 
ህዝቢ ኣመና እዩ ተዓጢቑሉን 
ደኺሙሉን። መኸተምታ እውን 
እዩ ነይሩ። ክሳብ ሎሚ ነቲ ታሪኽ 
እቲ ዝትርኽ መጽሓፍ ዘይምጽሓፉ 
ግን እገርመኒ። እቲ ንዘልኣለም ሓራ 
ዝዀንናሉ እዋን “እወ” ንናጽነት።

“ደጊመ ንኽርእዮ ደጊመ ክልንቅጥ 
ምደለኹ!” እንተበልኩ፡ “ሓቅኻ መዲድ 
ሒዝካ ዚዝዝዝ እንተደኣ ኣበልካዮ - እዚ 
እንጀራን ሃንዛን ልንቃጦ ሃገርና፡ ዘየወናውን 
መዓስ ኮይኑ። ዘይናፈቕን ዘይበሃግን መዓስ 
ኮይኑ” ዝብል ኣይሰኣንን። ኣነ ግና ካልእ እየ 
ናፊቐ፡ ካልእ ዊን ኢሉኒ። 
እዋኑ እዋን ረፈረንደም ኤርትራ 1993 

እዩ። ኣብ ዓዲ ታሪኽ፡ ኩለን ኣዋርሕ ነናተን 
ተዘካሪ ታሪኽ ይህሉወን። ኣብ ኤርትራ 
ድማ ከምኡ እዩ። ሚያዝያ፡ ካብ’ታ በዓልቲ 
ናደው መጋቢትን ግንቦተ-ሰነን ብዘይ ዲንቂ 
ስም ክትነብር ኣይደለየትን። ረፈረንደም 
ኤርትራ እምበኣር ናታ ታሪኽ እዩ። ቅድሚ 
እዚ፡ ህይወት ብዙሓት ዝሓተተ፡ ኣካል ሓያሎ 
ዘሰንከለ፡ ቋቑራታት መሬት ዝመልእ ደም 
ደሚና ኢና ናጽነት ጨቢጥና። ነቲ ብቃልሲ 
ብረት ዝተረኽበ ናጽነት - ብርእሰ-ውሳነ ህዝቢ 
መኸተምታ ክግበረሉ ስለዝነበሮ ረፈረንደም 
ተገይሩ። ህዝቢ ኤርትራ፡ ሓንሳብን ንሓዋሩን 
ምስ ካልእ ሃገርን መንግስቲን ንዘይምቑራን፡ 
ንዘለኣለማዊ ልኡላውነቱ ብድምጺ ዘስማዓሉ ቅነ 
ተኻዪዱ። እቲ ቅንያት፡ ብባህላዊን ፖለቲካዊን 
መልክዑ ድማ፡ ኤርትራዊ ጽባቐ ዝሰነደ ነበረ። 
ገለ ካብ’ቲ ብዓይነይ ዝረኣኹዎ፦ 
ነቲ ዝካየድ ዝነበረ ረፈረንደም ንምስላጥ፡ ከም 

ሬድዮ ኦፐሬተር ኮይነ - ካብ ባዳ ንኣሉሊ (ዞባ 
ደቡባዊ ቀይሕ ባሕሪ) ዕለት 21 ሚያዝያ፡ ምስ 
ሓያሎ መሰልተይ ነቒልና። ማይ ይኻፊ እኳ 
እንተነበረ፡ መሬት ኣመና ረሲኑ እዩ ዝነበረ። 
ኣሉሊ ኣብ ገምገም ባሕሪ ትርከብ ምጭውቲን 
ጽፍፍቲን ዓዲ እያ። 
ፈለማ፡ ነታ RU 20 ዝተባህለት ዓባይ 

ሬድዮ፡ ነቲ ብገልዓሎ ኣቢሉ ዝመጽእ ብጻይ 
ኣረኪበ ናብ ባዳ ክምለስ እዩ ነይሩ እቲ 
መደብ። ኣብ’ታ ጽብቕቲ ናይ ገምገም ባሕሪ 
ዓዲ ምስ ኣተና ግዳ፡ ኩሉ ኩነታት ደስ ዘብል 
ጸንሓና’ሞ፡ ኣብኡ ክንጸንሕ ተወናወንና። 
ዕለት 22፡ ‘ሰብ ይደልየካ ኣሎ’ ተባሂለ፡ ካብ 
ዝነበርኩዎ ወጻእኩ። ኣመሓዳሪ ዓዲ እዩ 
ነይሩ። ትግርኛ ብመጠኑ ይረዳዳእ እዩ። እተን 
ዘድለያኦ ብትኽ ብትኽ ኣቢሉ የትሕዘካ። 
“ስማዓኒ ንሕና ብዛዕባ እዚ ረፈረንደም 
ኣይንጠራጠርን ኢና። ህዝብና ኣጸቢቕና 
ንፈልጦ ኢና። ኣጸቢቑ ተረዲኡዎ ኣሎ። ነዚ 
ንግደፎ እሞ - ኣጋይሽ ተዓዘብቲ ክመጽኡና 
ድዮም?” ክብል ሓተተኒ። ኣስዒቡ ድማ፡ 
“እወ፡ ንሳቶም ንኤርትራዊ ባህሊን ኣቀባብላን 
እውን ክፈልጡዎን ክርእዩዎን ኣለዎም። ንዓኡ 
እንተርእዮም ጥራይ፡ ኣቐዲሞም ድሌትና 
ክፈልጡ እዮም” ወሰኸ።
መልሲ ክህቦ ኣይከኣልኩን፣ ዝኾነ 

ዝፈለጥኩዎ ስለዘይነበረ። ካብ ቀጻሊ ሓበሬታ 
እየ ክነግሮ ዝኽእል። “እቶም ተዓዘብቲ፡ ንኹሉ 
ነቝጣታት ክበጽሑዎ ድዮም ኣይክበጽሑዎን፡ 
ክሳብ ሕጂ ዝፈለጥኩዎ የለን። ብዝዀነ ግና፡ 
ንስኻትኩም ተዳሊኹም ጽንሑ። እንተ መጽኡ 
ጸበቐ እንተዘይ መጽኡ ድማ ካብ’ዞም ዓበይቲ 
ዓዲ እዚኣቶም ዝዓቢ ጋሻ የለን” በልኩዎ። 
እቶም ዓበይቲ ናይ’ቲ ከባቢ፡ ካብ ደሴታትን 
ካልእን ተኣኪቦም ብዛዕባ እቲ ውራይ ክላዘቡን 
ከመሓድሩን እዮም ኣብኡ ጸኒሖሙና። 
“ተረዲአካ ኣለኹ። እንተደኣ ተሓቢሩካ ግና 
ቀልጢፍካ ንገረኒ” ኢሉኒ ከደ። 
ብድሕሪ እዚ፡ ኣጋ-ምሸት ኢና ብሓደ 

መስሓቕ ብዝመስል ኣጋጣሚ ተራኺብና። 
ኣሉሊ ሻቡ ክትርእያ እንከለኻ፡ ነቶም ክዳን 
ቀያይሮም ካብ’ዚ ናብ’ቲ ዝመላለሱን፡ ኣብ’ቲ 
ጽሩይ ገምገም ባሕሪ ዝናፈሱን ዝነበሩ ርኢኻ፡ 

ካብ ቅንያት ረፈረንደም 
ጴጥሮስ ተፈሪ

ኪኖኡ ገነት ኣሎ ኣይትብልን።
ኣብ ሓንቲ ኣብ ጥቓና ዝነበረት ገዛ፡ ከም 

ሓኪም ኮይና ናብ’ቲ ነቝጣ ዝተመደበት 
ብጸይቲ - ኣልማዝ መንግስተኣብ (ሰገነይቲ)፡ 
ብውሽጢ ኰይና ጸዊዓትኒ ኣተኹ። ኣልማዝ 
ተደቢራ ክትልንቅጥ እያ ጸኒሓትኒ። ኣነ ድማ 
ከብርየኪ ኢለ ተደቢረ ዚዝ ከብሎ ጀመርኩ። 
እቲ መጥሓን፡ ከም’ዚ ናይ ብሄረ ትግርኛ፡ 
ኣብ ንውሕ ዝበለ ዝተተኽለ፡ ቦኽራ ዘለዎ 
ዓቢ መጥሓን ዘይኰነ፣ ንእሽቶን ኣብ ምድሪ 
ኣብ ልዕሊ መንጸፍ ዝተቐመጠን እዩ። ኣብ 
መንጎኡ፡ ህዱዱድ. . . እናበላ ሓያሎ ጐራዙን 
መርዑትን ናብ’ቲ ዝነበርናዮ እትው በላ። 
ገሊአን ኣደረ ጥራይ፡ ገለ ድማ ቀጥ ዝበለ 
ማልያ ናይ ላዕሊ ዝለበሳ እየን። ንዓኣተን 
ኮነ ንሓደ ወዲ’ቲ ብሄር፡ እቲ ኣከዳድናአን 
ኣየሰክፍን። ንዓይ ግና ልሙድ ኣይነበረን። 
እሞ ድማ ከምኣተን ዝበላ ዕባባታት ባሕሪ።
እቲ ምጉያየን ድሒረ ከም ዝፈለጥኩዎ፡ 

ኣልማዝ ነታ ዋና ገዛ ኣጠሓሕናኣ ምስ 
ረኣየት፡ ሃቢ ኢላ እያ ክትጥሕነላ ጀሚራ። 
ነቲ ኣሰሓሕባ መዲድ ናይ ኣልማዝ ዝረኣየት 
ዋና ድማ ተገረመት። ኣብ ብሄረ ትግርኛ፡ 
ነቲ መዲድ ካብ’ቲ መጥሓን ኣይተልዕሎን 
ኢኻ። ጸቒጥካ እናጠሓንካ ትወርድ። ጸቒጥካ 
እናጠሓንካ ትምለስ። እቲ ዝጠሓን ዘሎ እኽሊ 
ድማ ይደክም። ኣብ ናይ ብሄረ ዓፋር ግና፡ እቲ 
ዝጠሓን ዝብሎ ዘለኹ - ናብ ዝልንቀጥ ክትብሎ 
እዩ ዝቐርብ። ምኽንያቱ እቲ መሸላ ኣብ ማይ 
ይእለኽ’ሞ፡ ማይ ምስ ሰተየ ትልንቅጦ። እቲ 
ኣሰሓሕባ መዲድ ግና ሓውሲ ጅፍዕ ጅፍዕ 
እዩ። ቀልጢፉ ኣይደክምን። ነዚ ዘስተብሃለት 
ዋና እምበኣር’ያ - ‘ንዕነ ጉዳም ኣጠሓሕና 
ርኣያ’ ክትብለን ቅድሚ ኣነ ምእታወይ 
ወጺኣ። ኣብ ምላሻ ድማ መሊሱ ዘይተጸበየቶ 
ጸኒሑዋ። ናይ’ታ ጓል ኣንስተይቲስ ደሓን ወዲ 
ተባዕታይ ብከምቲ ዘገረማ ገይሩ ክልንቅጥ 
ምስ ጸንሓ መሊሳ ተገሪማ። 
እታ ገዛ ዋዕዋዕ ኰይና። እቲ ምኽንያት፡ ኣነ 

እቲ ኩነታት ኣከዳድናአን ናጽነት ስለዘይሃበኒ 
ተንሲአ ክኸይድ ደለኹ። ንሳተን ግና፡ ከልከላኒ 
ፍጹም ኣይትኸይድን ከተርእየና ኣሎካ 
ብምባል። ናብ’ዚ ኹሉ ዘእተወትኒ ኣልማዝ 
ድማ፡ እቲ ዘህድመኒ ዝነበረ ስለዝተረድኣ 
ትስሕቕ። ኣብ’ዚ እቲ ቅዉም-ነገር እቲ ኣብኡ 
ዝነበረ ናይ ብሓቂ ናጽነትን ደስደስን እዩ። 

ምኽንያቱ እተን ደቂ ዓፋር ካብ ዓቃባውነት 
ውጽእ ኢለን ክሳብ ብኸም’ዚ ምሕዋሰን፡ እቲ 
ዝነበረ ናይ ረፈረንደም ደስደስ ግደ ነይሩዎ 
እዩ። ሽዑ ኩሉ ነገር፡ ምእንቲ እቲ ውራይ 
ክደምቕ ይዕበ ይንኣስ ውሁድ ነይሩ። ኣብ 
መንጎ ኣመሓዳሪ መጺኡ ገላጊሉኒ። ንሱ፡ 
እቲ ኣተሓሕዛ ናይ ባህሊ ትግርኛ ምዃኑ፡ 
እቲ ኣነ ወዲ ክንሰይ ምኽኣሉ ድማ፡ ኣብ 
ተጋዳላይ ናይ ጓልን ወዲን ዝበሃል ከምዘየለ 
ኣረዲኡወን። 
ኣብ ዓለም፡ ክሳብ ሎሚ ኣብ ዝግበር ዘሎ 

ናይ ምድማጽን ምርጫታትን መስርሕ፡ 
መብዛሕትኡ ብተዓዘብቲ ጽቡቕ ስም 
የብሉን። ኣብ ውጽኢት እውን፡ ብዓመጽን 
ስርቂ ድምጽን ሕሙይ እዩ። ምዝናይ ናይ 
ተዓዘብቲ ድማ ዳርጋ ዘየለ እዩ - ነብሶም 
ኣሲሮም ብሽቑረራ ስለዝዕዘቡ። ኣብ ረፈረንደም 
ኤርትራ ግና፡ ከምኡ ዘይኰነ ንዓኣቶም ናይ 
ምዝናይን ምዝዋርን ከምኡ’ውን ናይ ደስደስ 
ቅንያት እዩ ዝነበረ። ዝዀነ ዘሰክፍ ወይ ቅሁም 
ወጅሂ ስለዘይረአ። 
ዕለት 23 ንግሆ ሰዓታት ምድማጽ ገና 

ኣይተጀመረን ነይሩ። ክልተ ማኪና ናብ’ታ 
ዓዲ ህሩግ. . .። ኢሳይያስ ረድኢ ኣመሓዳሪ 
ሰሜን ደንካልያ ተዓዘብቲ መሪሑ ከተፍ በለ። 
ኣሉሊ ድሮ ብጀካ ብነበርታ ካብ ደሴታት 
ብዝመጽኡ ማሚቛ ኣብ ዕልልታን ሳዕስዒትን 
ጸንሓቶም። ብጀላቡ ካብ ደሴታት ዝተጓረተ 
ህዝቢ ብፍላይ ኣደታትን መንእሰያትን ኣመና 
ዘገርም ነገር እዩ። ከምኡ ዝበለ ተፈጥሮኣዊ 
ጽባቐ ሰብን መሬትን ኣይረኣኹን። 
እቶም ክልተ ተዓዘብቲ፡ እታ ሓንቲ 

ነርወጃዊት እቲ ካልኣይ ድማ ኮርያዊ 
እዮም። ትኽ ኢሎም ናብ’ቲ ኣብ ገምገም 
ባሕሪ ዝስዕስዕ ዝነበረ ህዝቢ፡ ብፍላይ ናብ’ተን 
ደቂ-ኣንስትዮ ኣምሪሖም። እታ ኣብ 1985 
ንሜዳ ኤርትራ ኣትያ ምንባራ ዝሓበረትና 
ነርወጃዊት፡ ኣመና ምስጥቲ ነበረት። እቲ 
ኮርያዊ’ሞ ፍጹም ደንጽዩዎ እዩ። ካብ ገጽ 
ንላዕሊ ሓቂ ዝዛረብ መልሓስ የለን። ካብ’ቲ 
ቀንዲ ዘምጸኦም ዋኒን ንላዕሊ ኣብ’ቲ ዝርእዩዎ 
ዝነበሩ ግዱሳት ነበሩ። ብዛዕባ ቅንዕና እቲ 
ረፈረንደም ነቲ ዝነበረ ጓይላን ዕልልታን ምስ 
ረኣዩ ዓጊቦም እዮም። ሰብ ደስ ክብሎ ጥራይ 
እዮም፡ ኣብ’ቲ መድመጺ ነቝጣ ኣትዮም 
ወጺኦም። ክሳብ ዝኣኽሎም ድማ ስኢሎምን፡ 

ምስ’ቲ ህዝቢ ተሳኢሎምን። 
ናይ ብሓቂ እቲ ዝነበረ ጽባቐ እምበለ መጠን 

መሳጢ እዩ። ሳዕስዒት ክፍትኑ ክርእዩ ሰዓታት 
ወሰዱ። ዝግባእ ምድላው ተገይሩ ስለዝነበረ፡ 
ጽቡቕ ኣቀባብላ ኣስተማቒሮም ናብ ዝቕጽል 
ነቐሉ። 
ኣጋጣሚ፡ ኣብ ኢንገል ሓንቲ ሬድዮ 

ስለዝኣበየት፡ ነቲ ብጻይ ንምሕጋዝ ንባዳ 
ምምላሰይ ተሪፉ ናብኡ ክመጽእ ስታፍ 
ምልክት ብጸይቲ ኣልማዝ ሰሎሙን 
ስለዝሓበረትኒ፡ ክሳብ ኢንገል ምስኣቶም በጺሐ 
ነይረ። ኩሉ ዝረኣዩዎ ዕጅብ ኢሉዎም፡ እታ 
ዝደጋግሙዋ ዝነበሩ ዘረባ፡ ኣብ ዓለም ክሳብ 
ሽዓኡ ከምኡ ዓይነት ሓጐስን ፍሰሃን ዝዓሰሎ፡ 
ዝዀነ ጸቕጢ ዘይብሉ ረፈረንደም ርእዮምን 
ሰሚዖምን ከምዘይፈልጡ እዩ። 
ጸሓይ ዕርብ ክትብል እንከላ፡ ሓንሳብ ደኾን 

ኣብ’ቲ እዋናዊ ማእከላይ ቤት ጽሕፈት - 
ኣብ ምምሕዳር ስሜን ደንካልያ ኣብ ገልዓሎ 
ተኣሊና እምበር፡ ከባቢ 200 ዝኸውን ኪሎ-
ሜትሮ ተጓዒዝና ኢንገል በጺሕና። ቅድሚኣ፡ 
ኣብ ድሉሕ ዝተባህለት ካልእ ኣብ ገምገም 
ባሕሪ እትርከብ ዓዲ ምስ ተዓዘቡ፡ ወዲእና 
ኢና ኢሎም ክዛነዩ ጀመሩ። ኣብኡ እምበኣር፡ 
ብዘይካ ጻዕዳ - ጥር እትብል ካልእ ዓይነት 
ጸጉሪ ዘይብሉ ጐፍጓፍ ድዑል ተበርከተሎም 
እሞ፡ ብታሕጓስ ሓሳቦም ምግላጽ ሰኣኑ። ኣብ 
ኢንገል ኣብ ገምገም ባሕሪ ከኣ፡ ክዘናግዑ 
ኣምስዮም።
ረፈረንደም፡ እቲ ዝዓበየ ውራይ ህዝቢ 

ኤርትራ እዩ ነይሩ። ብልክዕ ድማ ሰብ 
ተዓጢቑሉ። ንኽትኣምኖ ዘጸግም ገጠመታት 
እውን ተራእዩዎ እዩ። ኣብ ኣሉሊ እንከለኹ፡ 
ናይ ሓደ ሰብ መድመጺት ወረቐት፡ ንገልዓሎ 
ብጃልባ ክትስደድ ኣስተውዒለ። ብድሕረይ፡ 
እቲ ሻቡ ስሙ ምዝግብ ዘይምባለይ ክሳብ 
ሎሚ ዘጣዕሰኒ ዘሎ ውልቀ-ሰብ፣ ‘ወረቐትካ 
ኣሉሊ እዩ ዘሎ’ ምስ ተባህለ፡ ንኣሉሊ ብእግሩ 
ከም እተጓዕዘ ፈሊጠ። ኣሉሊ ምስ መጽአ ድማ፡ 
ንገልዓሎ ሰዲድናልካ ኣሎና ተባሂሉ። ጀላቡ 
ዘዘድመጸ ክመልሳ ኩለን ወፊረን ነይረን። 
እቲ ሰብኣይ ንገልዓሎ ብእግሩ ተመልሰ። 
ኣማስያኡ፡ እታ ዝደልያ ገይሩ - ዘለኣለማዊት 
ናጽነቱ ኣድሚጹላ። 
እቲ ካልእ ብዓይነይ ኣብ ኢንገል ኣብ 

ናብ 4ይ ገጽ ይቕጽል

ባህልን 
ስነ-ጥበብን

ኣብርሃም ዘርአ

ካብ ጥንቲ ኣትሒዞም ኣብ ዓለምና 
ብዙሓት ፍቕራውያን ደብዳበታት 
ፈርዮም እዮም። ዋላ ኣብቲ ኣብ ዘመነ 
ነገስታት እናበልና እንጠቕሶ መዋእል። 
ናይ ኣማኢትን ኣሽሓትን ዓመታት 
ብርክት  ዝበሉ ናይ ፍቕሪ ደብዳበ 
ብመልእኽተኛ እናኣብጽሑ ብቖጽሊ 
ወረቐትን ቆርበትን ጽሒፎም እዮም። 
ናብ ዝፈትውወን ጎራዙ ናይቲ ዘመን 
ድማ ብዙሕ ደብዳበታት ከም ዝጸሓፉ 
ኣብ ቅርሲ ብራና ፍቕራውን ታሪኻውን 
ውዕለታት ሂወቶም ይጸንሓና እዩ። 
ብሰንኪ ምውዳቕ ኣብ ፍቕሪ ዝገዝኡዎ፡ 
ዘመሓድሩዎን ዝመርሑዎን ዝነበሩ 
ሰራዊትን ቦታታትን ተበታቲኑ ኣብ 
ሓደጋ ክወድቕ ክኢሉ’ዩ። እቲ ዝዓበየ 
ግን፡ ብሰንኪ ስዕረት ፍቕሪ ብዙሓት 
መራሕትን ነጋውስን ሂወቶም ስኢኖም 
እዮም። ኣብ ሓጺር ግዜ ሓይሊ ፍቕሪ 
እዚ ኢልካ ዝትንተንን ዝውዳእን’ኳ 
እንተዘይኮነ፡ ብዙሕ ግዜ ተዘሪቡሉን 
ተደሪፉሉን እውን’ዩ። ከም ፍቕሪ ኣብ 
ዓለም ዝተዘመረሉ ዋላ ሓደ የለን። 
ንምሉእ ፍጡር ናይዛ ዓለም ኣብ ሓደ 
ቅኒትን ስምዒትን ዘጥሕል ሓያል ሴፍ 
እዩ። ንሰባት ይስዕር እምበር ኣይሰዓርን። 
ኣብ ዓለሙ ቀልዓለም ዝብሃል የለን። 
ምፍቃር ምፍቃር’ዩ። እቶም ኣብ ዓለምና 
ዝሓየሉ ሰባትን፡ እቶም ጀጋኑ ውግእ 
ዝዀኑ መራሕቲ ግንባራትን ጀነራላትን 
እንተኾኑ’ውን ኣብ ውግእ ፍቕሪ 
በጺሖም ኢዶም ሂቦም እዮም። ከም 
ኣብነት እንተርኢና፡ ኣብ ግዜ ግዝኣት 
ነገስታት፡ ቅድሚ ናብ ሓዋ ምምርዓዋ 
ንጽባቐ ኪሎፓትራ ርእዮም ብፍቕራ 
ልቦም ጥዋዕ ዝበሉ መራሕቲ ናይቲ 
እዋን ኣዲኦም ትቑጸሮም። ክንደይ’ሞ 
ክንብሎም ኢና። በዚ ኮይኑ በቲ ግን፡ 
ፍቕሪ እንኮ ጎብለል ገዛኢ ናይ’ዛ ዓለምና 
እዩ።
ዋላ ሎሚ ሎሚ እንተኾነ፡ ካብ 

መካበብያን ቤት ማእሰትን ፍቕሪ ዝወጽእ 
ፍጡር የለን። ብዘመናውነት መልክዑን 
ኣገባቡን ጥራይ’ዩ ቀይሩ እምበር እቲ 
ፍቕርስ ሓደ’ዩ። ብደብዳበታት፡ ቴክስት 
(መሰጅ)፡ ብማሕበራዊ ሜድያ፡ ሞባይል፡ 
ውቁብ ቆጽሊ ወረቐት፡ . . . ዝኣመሰሉ 
ብዙሓት ንፍቕሪ ዝገልጹ  ጽሑፋትን 
ጥቕስታት  ደብዳበ ፍቕርን ይጸሓፉ 
እዮም። ብፍላይ ኣብ መዓልቲ ፍቑራት 
(ቫላንታይን ደይ) ዝጸሓፉ ደብዳበታትን 
ፖስት-ካርድን ማእለያ የብሎምን። 
መብዛሕትኦም ጸሓፍቲ ደብዳበ ፍቕሪ፡ 
ኣዝዮም ሓያላት ጸሓፍትን ደረስትን 
እዮም ዝኾኑ።  ዝጥቀሙሉ ሓይሊ 
ወርቃውን መሳጥን ኣበሃህላ ንውሽጣዊ 
ስምዒቶም ስለዝገልጽ፡ እቶም ናይ ብሓቂ 
ዝበለጹ ደረስቲ እዮም። ምኽንያቱ፡ እቲ 
ሓቀኛን ልክዕን ስምዒቶም ስለዘቐምጡ። 
“እቶም ሓቀኛታት ደረስቲ” እናተባህሉ 
ድማ እዮም ዝጽውዑ። ክቡራት 
ኣንበብቲ፡ እስከ ነዛ ናይ ክልተ ፍቑራት 
“ኣብኣ ኣለኹልኪ” ብዝብል ኣርእስቲ 
ካብ እዝራ ናብ ሳራ ዝተጽሓፈት ነበልባል 
ፍቕራዊት ደብዳበ ሓቢርና ነንብባ።                

ኣብኣ ኣለኹልኪ!
 ናብ ብልቢ ዝፈትወኪ ፍትውቲ  ሳራ። 

እንድዕለይ ሎሚ ሎምስ ሓደ ዘይርድኦ 
ሓሳብ እናተማላለሰ ከናውጸንን ክርብሸንን 
ይፍለጠኒ ኣሎ። ከምዚ’ታት ካብ ዝገብረኒ 

ፍቕራዊ ደብዳበ

29 መጋቢት 2019 ኣብ ሰዓታት 
ድሕሪ ቀትሪ፡ “ምእላደ ቃላት” ዘርእስታ  
ብመርጌታ ሄኖክ  ገብረሚካኤል 
ብጥንታዊ ቋንቋ  ግእዝን ትግርኛን  
ዝተደርሰት ሓዳሽ መጽሓፍ፡ ጳጳሳት፡ 
ካህናት፡ ሰበ-ስልጣን መንግስቲ፡ ጸሓፍቲ፡ 
ዕድመ ዝተገብረሎም ኣጋይሽ ኣብ 
ዝተረኽብሉ፡ ኣብ ኣዳራሽ  ቤት 
ጽሕፈት  መንበረ ፓትርያርክ  ኤርትራ 
ተመሪቓ። 
እዛ 723 ገጻት ብምውናን ከም 

መወከሲ ክትከውን እትኽእል 
መጽሓፍ፡ ንሃብትን፡ ጽባቐን፡ ጥብብን 
ልቦናን፡ ብዙሕነትን ኣበሃህላን ቋንቋ 
ግእዝን ኣጠቓቕማኡን እትገልጽ ዓባይ 
መጽሓፍ’ያ። ኣብቲ ናይ ስነ-ስርዓት 
መመረቕታ፡ ደራሲ’ዛ መጽሓፍ መርጌታ 
ሄኖክ  ኣብ ዝሰመዖ ቃል፡ ‘ቋንቋ  ግእዝ 
ናይ ውልቀይ ወይ ናይ ቤተ ክርስትያን ቋንቋ ጥራይ  ዘይኮነስ፡ ናይ ምሉእ ህዝቢ ኤርትራ 
እዩ። እዚ ልሳን’ዚ ንሃብታምን ድኻን፡ ዓብይን ንኡስን፡ ሃይማኖትን መንግስትን ኣይፈልን’ዩ። 
ቋንቋ ግእዝ ካብ ጥንቲ ወለድና ዘውረሱና ሃብትን ትዕድልትን ኮይኑ፡ ብፊደልን ኣሃዝን 
ንቋንቋታት ትግረን ትግርኛን ዝወለደ‘ዩ። ሓንቲ ሃገር ብቋንቋኣ፡ መጽሓፍታ፡ መምሃራናን  
ቀዳሞት ኣቦታትን ኣደታትን’ያ። ምኽንያቱ፡ በቲ ኣቐዲሙ ዝተጻሕፈ ቀለምን ብራናን ታሪኻ 
ስለእትፈልጥን እትስንድን፡” ክብል ገሊጹ። ቀጺሉ ድማ፡ “እዛ መጽሓፍ በዞም ሊቃውንትን 
መምሃራንን ዝገለጹዎ፡ ‘ንለባምሲ ሓንቲ ቃል’ያ ትኣኽሎ’ ከም ዝብሃል፡ ንልሳን ግእዝ ጥቕምታቱ  
ድሮ ፈሊጥኩሞ  ኣለኹም። ስለዚ፡ ፊደልን ኣሃዝን ልሳን ኣቦታትና  ብምዃኑ፡ ብኡ ንኸነንብብን 
ንኽንጽሕፍን እዮም ኣውሪሶምና ከይዶም። እዚ ሓያልን ዓቢይን ኣስተዋጽኦ ዘለዎ ቋንቋ’ዚ 
ድማ፡ ካብ ካልኦት ቋንቋታት ምሉእ ሃብትን ጸጋን ዘለዎ ቅርሳዊ ሕፉር ቋንቋ ቀዳሞትን 
ዳሕረዎትን’ዩ” ክብል ንዕዱማት ተሳተፍቲ  ናይቲ ምሸት ሓቢሩ።
ንሱ ኣብ መወዳእታ፡ “እዚ ሕጂ ኩላትና ተኣኪብናሉ ዘለና ቀንዲ ዛዕባ ቋንቋ ግእዝ፡ እቲ 

ኣውራ ዕላማኡ ንድሕር ሕጂ እንታይ ክንገብር ከም ዘለና ዘአንፍትን ዘዘኻኽርን ኣጋጣሚ’ዩ። 
ኣብ መወዳእታ ድማ፡ ነዛ መጽሓፍ ኣብ ኢድ ኣንበብቲ ንኽትበጽሕ ረብሓ ልሳን ጥንታዊ 
ግእዝ  ተረዲኦም ንኽትሕተም ዘፍቀዱለይ ሚንስትሪ ዜና፡ ቤት ጽሕፈት መንበረ ፓትርያርክን 
ልዑል ምስጋናይ የቕርብ፡” ክብል ቃሉ ደምዲሙ።  
ብተወሳኺ ኣብ ጽምብል ናይ’ዛ መጽሓፍ ናይ ክብሪ ዕድምቲ ሚንስተር ሚኒስትሪ ቱሪዙም፡ 

ወይዘሮ ኣስካሉ መንቆርዮስ ተረኺባ ኣብ ዝስመዓቶ ቃል፡ “መጀመርታ ንደራሲ ነዚ ሓይልን 
ብቕዓትን ዝሃቦ ኣምላኽ የመስግን። ቋንቋ ግእዝ ሓያልን መበቆላውን ምዃኑ ኣቐዲሙ ክጥቀስ 
ጸኒሑ’ዩ። ከም ዝፍለጥ፡ ቋንቋ ግእዝ ዝኾነ ሰብ ከም ብርቱዕ፡ ኣዝዩ ዝተሓላለኸን ከቢድን 
ጌርካ ስለዝውሰድን ዝርአን፡ ካብ ነብሰይ ጀሚርካ ዳርጋ ዘንብቦ ሰብ የለን። ስለ’ዚ፡ ነዚ ጥንታዊ  
ቋንቋ’ዚ ቁም-ነገሩን ኣገዳስነቱን ተረዲእና፡ ነዚ መርጌታ ዝጽዕረሉ ዘሎ ጉዳይ ንሕና’ውን 
ክንደኽመሉን ክንስዕቦን ይግባእ፡” ክትብል ገሊጻ። ወይዘሮ ኣስካሉ ብምቕጻል፡ ብመሰረት 
መንግስቲ ኣውጺኡዎ ዘሎ መደባት፡ ከምዚ ዝኣመስለ ዓቢ ጥበባዊ ስራሕ ቆላሕታ ክግብረሉ 
ከም መደብ ተታሒዙ ከም ዘሎ ገሊጻ። ኣብ መወዳእታ ድማ፡ “ደራሲ ብዙሕ መጻሕፍቲ 
ዘበርከተ ብምዃኑ፡ ብሕጂ’ውን ከይተሓለለ ዓበይትን ኣገደስትን ድርሰታት ከበርክተልና ይትስፎ፡
” ክትብል ርእይቶኣ ደምዲማ። 
ኣብ’ቲ ዕለት፡ መምህር ኣብ ኮለጅ ዓዲ ቐይሕ ፕሮፌሰር ኣበበ ክፍለየሱስ፡ ፕሮፌሰር 

የማነብርሃን ግርማጼን፡ ኣቶ ኣማንኤል ተስፋሁነይ፡ ኣባ ሲላስ ብርሃነ፡ ብጹእ ኣቡነ ጴጥሮስ፡ ብጹእ 
ኣቡነ  ባስልዮስ፡ ሊቀ-ካህናት ቀሺ ሳሚኤል ጸጋይ ብዛዕባ ግእዛዊ ቋንቋን’ታ መጽሓፍን ደራስን 
ሰፊሕ ዝኾነ ትንተናታትን መግለጺታትን  ሂቦም። ደራሲ ቅድሚ ሕጂ’ውን ኣብ ስነ-ፍጥረት፡ 
ታሪኽ ገዳምት፡ ብሕትውና፡ ገድሊ ቅዱሳን፡ ገዳማዊ ናብራን ዘተኮራ ምስ ሃይማኖት ዝተኣሳሰራ 
38 ሃይማኖታውያን መጻሕፍቲ ዝጸሓፈ’ዩ። እቲ መደብ ድማ ኣማስይኡ ብመሸጣ መጻሕፍቲ 
ተዛዚሙ።

ደሃይ ሕትመት

ሰሙናት ሓሊፉ’ዩ። ምስልኺ ኣብ ዙፋን 
ክብረይን ደሴት ሰላመይን እናተማላለሰ 
ከም ትራክተር ዝሓረሰቶ ጎላጉል ባርካ፡ 
ሓሪሱ ወዲኡኒ’ዩ። ጎላጉል ልበይ ከኣ፡ 
ብምሒር ምምልላስኪ ኣሰር ስምብራት 
ውቅዒት ፍሽኽታኺ ገዲፉለይ’ዩ። 
የሐው! ኣቤት ፍቕሪ ኢሎሞስ ክብርትዕ፡ 
ዘይፈተነ ደኣ ይፈትኖ። ፍቕሪ ንኸምዚ 
ከማይ ድንግል ልቡ ኣፍቃሪ ወሲኽካ 
ቱፋሕ’ዩ ኢሎሞ። ንዓይ ኣጋጢሙኒ 
ዘሎ ፍቕሪ ግን፡ ጥዑምን ኣቐንዛውን 
ሰሓ እዩ። ኣየይይይይይ ፍቕሪ ሕሱም! 
እንታይ ይገበር እሞ። ልበይ  ከምዝፈተዋ 
ባዕሉ ጥራይ’ዩ ዝፈልጦ። ንሳ ግን ጻዕዳ 
ርግቢት’ያ። ኳዕ ዝበለ ጸሓይ ልቢ 
እትውንን ገርሂ ፍጥረት። ንልባ ተዓዚቡ 
ግዲ ኮይኑ፡ እዚ ገርሂ ልበይ ምስ ልባ 
ተገራሪሁ ብወዝቢ ክራኸብ ክኢሉ። 
ኣሰይ! ኣሰይ! ክልተ ሓደ ፍቱዋት ከም 
ደቂ ኣደ። “ኣምላኽስ ጸድፊ ይፈጥር’ሞ 
መዳያይቦ ከኣ ይፈጥር” ከም ዝብሃል፡ 
ኮኾብካ ከኣ ብዕድል ፈጣሪ’ዩ ብጎፍታ 
ዝርከብ። ምስ ፍቕረይ’ውን ብተሌፎን 
ተቛጺርና ዝተራኸብና ኣይኮንናን። ኣብ 
ሓደ ጽምብል’ዩ ብወዝቢ ፈጣሪ ባዕሉ 
ኣራኺቡና። ብሓደ ጎኒ ንጎኒ ድማ 
ኮፍ ኢልና ከነዕልል ኣምሲና። ብግዳም 
ኮይኑ ንዕላልና ንዝዕዘብ ዝነበረ ሰብ፡ 
ናይ ነዊሕ ግዜ ንፋለጥ ሰባት ኣምሲሉና 
ነይሩ። ሞዛይካውን ጽጌረዳውን ምሸት። 
ኪኖ ትርኢታ ዝኸይድ ጽባቐ ትውንን 
ምዃና’ዩ ዝያዳ ልበይ ኢዱ ዝሃበ። 
ህድእቲ፡ ለባም፡ መስተውዓሊት፡ ዕላላ 
ጥዑም፡ ፍሽኽትኣ ጽቡቕ ምዃኑ ኣጋውላ 
ኣፍኢሙለይ’ዩ። እቲ ዘገርም  ኣብ’ቲ 
ዝነበርናዮ ውራይ ሓሓሊፍና ነዕልል 
ስለዝነበርና፡ ከይሰማዕናዮ ዝሓለፈ ዘረባታት 
ዘይነበረ ኣይኮነን። ዕላላ ከም መዓር ብርዚ 
መቂሩኒ። ናተይ ክትከውን’ውን ሃሪፈ። 
ምሳይ ዝረኣዩዋ ፈተውቲ ዝመስሉ ግን 
ከኣ ከም ስጋ ዝርኣየ ሽላ ኣውደኣመት 
ካብ ሕቑፈይ ክምንጥሉዋ  ዝሓስቡ፡ ሰብ 
ጽርግያ ዓርበ-ረቡዕ ልቢ ኣይተሳእኑን። 
ብናይ መጋየጺታት ቃላት ዝገብሩዎን 
ዘይገብሩዎን ተዛሪቦም ከእምኑ’ውን 
ፈቲኖም እዮም። እንተ ኣነ ግን፡ ኣብኣ 
በጺሐ ነብሰይ ክገብረለይ ስለዘይከኣለ፡ 
ንጻዕዳ ልባ ከየታልል ዋልታ ኮይነላ’የ 
ኣምስየ። ንእተፍቅሮ ምስዋእ ሓላል’ዩ። 
ቅዱሳን መጻሕፍቲ ከምኡ ከም 
ዝብሉ’ውን ሰባት ክዛረቡ ሰሚዐ ኣለኹ። 
ሕሉፍ ሓሊፈ ‘ንዓሻ ደርጉሓሉ፡ ንለባም 
ኣምተሉ’ ከም ዝበሃል፡ እንተተረድኦም 
ሒዘያ’የ ናብ ቤታ ከይደ። ልበይ ግን 
እንድዒ ኣይቀሰነን። ዘይከም ካልኦት 
ለይትታት’ውን ቀጨውጨው ክብለንን 
ክሓስብን ሓደርኩ። ተሰሚዑኒ ዘይፈልጥ 
ስምዒታት።

ጭሩ በረኻ ቅርቅረ 
ክመጸኪዶ በሪረ . . . .  

ዝብል ደርፊ ወዲ ትኹል ንጽባቐኣን 
ጥዑም ዕላላን እናቋመትኩ’ኳ ክደርፈላ 
እንተሓሰብኩ፡ ንጉሆ ግን ነታ “ከመይ’ልኪ 
ሓዲርኪ” ትብል ደርፊ ሚለን ሃይሉን 
ግርማይ ዓንዶምን’የ ዝያዳ ዘኪረያን 
ደጋጊመያን። ክደግመልኩም ዶ?

ኣንቲ ብልየን ዓይነይ 
ከመይ ኢልኪ ሓዲርኪ ኣየ!

ዝተረፈ ባዕልኹም ቀጽሉዎ . . . . 
 ፍቕረይ ዝያዳ ፍሽኽ ክትብሊ 

እንከለኺ  ዝኾኖ እንድዒ ሓደ ፈጣሪ 
ጥራይ’ዩ ዝፈልጦ። ብሓጎስ ጭድድ 
ፍንጭሕ  ይብል። መመሊሰ ከም 
ዝፈትወኪ ትፈልጢ ኢኺ። ልዕሊ ኩሉ 
ልበይ ንልብኺ ትመስል ግዲ ረኺቡስ 
ከም ቃንጫ መሸላ ጥዋዕ ኢለልኪ። 
ግን ስምዒ’ባ ንስኺኸ ከማይዶ ትኾኒ? 
ምኽንያቱ ንቀይሕ ፍዮሪ ልብና ብማዕጺድ 
ቀውዒ ክዓጽዱ ዝሓስቡ ስለዘይተሳእኑ። 
ነዚ ግን፡ በቲ ካብ  መንደቕ በርሊን ፈሊኻ 
ዘይርአ  ዝሃነጽካዮ መከላኸሊ ዕርድኺ 
ትኪ ኮይኑ ከም ዝተርፍ ጌርክዮ ኢኺ። 
ከመይ ዲኺ ወርሒ ልበይ!። ጠርቋሽ 
ናይ ዓበይቲ ቆልዑ ኲናት ምዃኑስ 
ልዕለይ በሊሕክሉ። ጅግና ፍቕሪ ኢለ 
ሰምየኪ ኣለኹ። ዝኸበረ ሽልማት ኒሻን 
ክብረይ’ውን ንዓኺ’ዩ። ክትድውልለይ 
እንከለኺ’ሞ ከኣ ግደፍዮ። ቃና ደሃይኪ 
ክሰምዕ ግዲ ዝብህግ ኮይነ፡ ከም ምቁር 
ሙዚቃ’ዩ ንዓይ። ወይለይ! ወይለይ! እሞ 
ሓቀ’የ ማለት’ዩ “ሙዚቃ ብክኢላታት’ቲ 
ዓውዲ ንፍቑራት ዝእዘዝ ጥዑም 
መድሃኒት’ዩ” ክብሃል ሰሚዐ ዘለኹ። 
ስለዚ እንተዘይ ደዊልክለይ ወይ ቴክስት 
እንተዘይ ጌርክለይ ብቐትሩ ጸሓይ ከም 
ዝዓረበት’ዩ ንዓይ። ንሱ እንድዩ ደኣ ካብ 
ምቖት ብርሃንኪ ቆንጢረ ከም ዝሳለ 
ዝገብረኒ ዘሎ ነዳዲ። ስምዒንዶ ፍሩታ 
በይነይ፡ ቃንዛ ውሽጥኺ ከምዚ ናተይዶ 
ይኸውን? መልስኺ’ኳ ከምታ ዝገደፍክኒ 
ብሃረርታ ከም ማይ ኦኣሲስ ይጽበ ከም 
ዘለኹ ኣይጠፍኣክን ይኸውን።
መቸም! ንጸብሒ ጨው፡ ዘይቲ፡ ሽጉርቲ፡ 

ኮሚደረ፡ በርበረ፡ ወዘተ. እንተ ኣእተኻላ፡ 
ንሂወት ከኣ ፍቕሪ እንተወስኽካላ 
ምቁር’ዩ ዝኸውን። ኩሉ ግዜ ኣብ ጽቡቕ 
ጽቡቕ ነገራት ኣሎ። ኣነ ከኣ ጸጽቡቑ 
ግዲ ይሓስበልኪ ኮይነ፡ እቲ ከም ከበሮ 
ጥሪ ዝሃምምን ዝቃነን ጥዑም ድምጽኺ፡ 
ኣብ ጉንዲ እዝነይ መጺኡ ስትይትይን 
ሕሹሹኽን ክብል ከሎ ይፍለጠኒ። 
እናሓንሳእ‘ውን ቃና  ሕሽዅታኺ 
ካብ ድምጺ መድፍዕ ይብርትዕ። እዚ 
ድማ ንልዋም ለይተይ ምስ ተቓጸጾ’ዩ። 
ዛራ ፍቕርኺ ከም ውሕጅ ቪክቶርያ 
ጃሕ-ጃሕ ኢሉ ክውሕዝ እንከሎ ድማ 
ይፍለጠኒ። “ንምንታይ ከምኡ ትኸውን 
ኣይትበልኒ” ሓይሊ መንጫዕጫዕታ 
ፍቕርኺ ኣኸርዲዱኒ’ዩ። መፍትሕ ናይቲ 
ኣዳራሽ ልቢ ግን ኣብ ኢድኪ’ዩ ዘሎ። 
ኣብ ምኽፋት ናይቲ ማዕጾ ልብታት 
ሓቢርና ኢና ሪቫን ልቢ ቆሪጽና ንምርቖ። 
“ክትፈቱ እንተደሊኻ ፍቶ” ይብል ነበረ 
ኤላቶ ዝብሃል ጸሓፊ። ኣብ ምፍታው 
ቀልዓለም ዝብሃል የለን። ቃታ ልብታት 
ምስማዕ ከድልየና እዩ። ጽብቕተይ፡ ከምቲ 
ሓደ ግዜ ዝበልኩኺ ድሕሪት ቁሊሕ 
ኢልካ ምርኣይን ምዕዛብን ከድልየኪ’ዩ። 
ብጹኣን ተመሲሎም ዝመጹ ሰባት ጩራን 
ከፋትን ዘይምሃብ። ልቢ ዘይብለይ ናይ 
ቀሺ ዘረባ ምዝራበይ ቅንዕናን ሓልዮትን 
ደኣ እምበር ካልእ ኣይኮነን። ነተን ኣብ 
ዝጥጥዓ ዘለዋ ክልተ ጽቡቓት ዕንባባታት 
ጀርዲን ልብና፡ ንጉሆ ንጉሆ ማይ 
ምስታይ  ከድልየና እዩ። ናይ ብሓቂ 
ነጋሪት ፍቕሪ ይሃርማ ኣለዋ። እንተ ኣነ’ሞ 
ዘረባ የብሉን። ምስልኺ ኣብ ትርኣሰይ 
እናሓደረ፡ ቃናኺ ኣብ ልዕለይ እናዘመረ 
ድቃስ ዝብሃል ስኢነ። ብቴለፎንን 
ቴክስትን እኹል ኣይኮነን። ካብ ማዕዶ 
ማዕዶ  ንቃራረብዶ? ብወንጭፍ ጥራይ 
ምርኻብ ትርጉም የብሉን። ደሓር ከኣ 
ወይ ኣነ ወይ ንስኺ ዘጋጥመና እንታይ 

ይፍለጥ። ግዜ ተለዋዋጢ ባህሪ’ዩ ዘለዎ። 
ጽብቕተይይይ! ደሓር እዚ እዋን ቄናን 
ምዃኑ ልዕለይ ትፈልጥዮ እንዲኺ። 
ኣይፍለጥን’ዩ ሽላ’ሎ ቆሊባ ኣሎ ወይ 
ኣነ ወይ ንስኺ። ኣብ ፍቕሪ ኩሉ 
ሰብ ዓሻ እዩ። ነዚ ዘራጉድ ኣበሃህላ 
ኣመሪካዊ  ጆን ፓወል ዘኪረ “ፍቕሪ 
ሓቢርካ ምዕሻው’ዩ” ይብል። ዘፍቀረ 
ዘበለ እንታይ ከም ዝገብርስ ኣይርድኦን’ዩ 
ማለትዶ ይኸውን? እሞ ንሕናኸ ከምኡ 
ኢና ማለት ድዩ? ክክክክክክ. . . . እሞ 
ሓቁ’ዩ  ድምጻዊ ወዲ- ትኳቦ ኣብ ‘ጉዕ-
ለሚነይ’

ከይኮኑ ከምቲ ዝኾንኩዎ 
ኣብ ፍቕሪዶ ኩሉ ልቢ’ለዎ ዝበለ።
እንተ በቲ እንተ በቲ ግን፡ ከም’ታ 

ምሸት እናፋነኹኺ ዝነብርኩዋ እየ 
ዘለኹ። ደርፊ ኣብርሃም ኣፍወርቂ 
እናዘከርኩ ኣብኣ ኣለኹልኪ። ኣስምዓኒ 
ዲኺ ዝበልክኒ? ጠዋሊ ሳሪ።

ፍቕረይ ናተይ ሓላለይ(2)

ኣብኣ ኣለኹልኪ ጽምዋ ኣብኣ 
ኣለኹልኪ

ኣብታ ዝገደፍክኒ ንበይነይ ኣብኣ 
ኣለኹልኪ . . . .።  

              ካብ ዝፈትወኪ 
                እዝራ

ብዙሓት ዓሌት ኣዕዋፍ፡ ክልተ ዋልታ ግሎባዊ 
ብልጫ ወይ ፍልልይ ኩነታት ኣየር ንምጥቃም 
ይስደዳ እየን። ንብልጫ መግቢን ናይ ምፍራይን 
መዕቆቢን ረብሓ። 
ይኹን’ምበር፡ እቲ ስደት ካብ ዓሌት ናብ ዓሌት 

ይፈላለ እዩ። በብክፋለን ገለ ንሓጺር ገለ ንነዊሕ 
ርሕቀት ይስደዳ። ንኽስደዳ ዝቕስቅሰን ንውሓት 
መዓልቲን ኩነታት ኣየርን እዩ። ገለ ኣብ ውሽጢ 
ሓጺር ርሕቀት፡ ገለ ድማ ካብ ኣህጉር ናብ ኣህጉር 
ይስደዳ።
እዚኣተን፡ ካብ ነዊሕ ርሕቀት ወይ ካብ ሓደ ኣመና 

ሰፊሕ ዝዀነ ከባቢ፡ ናብ ቦታአን ብትኽክል ንኽምለሳን 
ትኽክል ሸነኽ ንክረኽባን ኣይጽገማን እየን። ኣብ 1950 
ነዚ ንምርግጋጽ ዝተገብረ ፈተነ - ንገለ ናይ ገማግም 
ባሕሪ ኣዕዋፍ፡ ካብ ቦታአን Skomer wales ወሲድካ 

ናይ ሃይጀያ ሒላብ፡ ሓንቲ ካብ ኣርማታት ፋርማሲ 
እያ። ሃይጀያ፡ ናይ ግሪኽ ጣኦት ኣምላኽ ጥዕናን 
ጽሬትን ዝነበረት ኮይና፡ ጓል ኣስኩሊፒዩስ ዝተባህለ 
ጣኦት እያ። 
ኣስኩሊፒዩስ ንባዕሉ፡ ሓንቲ ኣስኩሊፒዩስ እትበሃል 

ዘንጊ ኣርማ ነይራቶ። እታ ዘንጊ ተመን ዝተጠምጠማ 
እያ ነይራ። ናይ ሃይጀያ ግና፡ ብስምምዕ ኣጣጢሓ 
ኮፍ ክትብል እትኽእል፡ ተመን ዝተጠምጠማ ጽዋእ 
ከም እትኸውን እዩ ተገይሩ። ካብ እግራ ጀሚሩ፡ ሓደ 
ተመን ተጠምጢሙ ብምውጻእ ብላዕሊ ናብ ታሕቲ 
ክጥምት ይረአ። መበቆል እዛ ኣርማ እምበኣር፡ ካብ 
ዘንጊ ኣስኩላፒዩስ ዝነቐለ እዩ።
ስለምንታይ ተመን? መርዚ ተመን ኣብ ምፍዋስ 

ደቂ-ሰብ ዓቢ ግደ ስለዘለዎ ድዩ ዋላስ ካልእ ምኽንያት 
ኣሎ እዩ? ነታ ኣርማ እናኽትርኢ ቀጻሊ ክትሓስብ 
ትድረኽ። 
ብዕላል ድየ ሰሚዐያ ሕጂ ካብ ዘይዝክሮ ኣንቢበያ፡ 

ሓንቲ ነዚ እትመስል ዛጊት ምንጪ ዝሰኣንኩላ ዛንታ 
ኣላ። “ሓደ ግዜ፡ ሓደ ናይ ሕክምና ክኢላ ዝዀነ 
ሰብ፡ ኣብ በረኻ ኮለል እናበለ እንከሎ ተመን ረኺቡ። 
ነቲ ተመን ድማ ቀተሎ። ካብ’ቲ ቦታ ከይተንቀሳቐሰ 
እንከሎ ግና፡ ካልእ ተመን ኣብ ኣፉ ቈጽሊ ቀርቂሩ 
ብምምጻእ፡ ነቲ ዝሞተ ተመን ኣሸተቶ። እቲ ተመን 
ንእለት ተንሰአ። ብድሕሪ’ዚ፡ እቲ ነዚ ኩሉ ክዕዘብ 
ዝጸንሐ ክኢላ ሕክምና ልቡ ተተንከፈ። ነዚ ምስክርነት 
እዚ ሒዙ ብምኻድ ድማ፡ ተመን ቀሪጹ ኣብ’ታ 
ዝመራመረላ ጽዋእ ብከም’ዚ ሎሚ እንርእዮ ዘሎና 
ገይሩ ብምጥምጣም፡ ኣርማ ገበሮ” ዝብል እዩ። 
ኣብ’ዚ፡ እቲ ሓሳብ እምበር እቲ ካልእ ምናልባት 

ብትኽክል ዘይሰራዕኩዎ ይኸውን። ብጥቕልሉ ግና 
እዚ እዩ።
እቲ ካልእ ካብ መወከሲ መጽሓፍ ዝረኸብኩዎ 

ኣመጻጻኣ ናይ ሃጀያ ሒላብ ግና፡ ከምቲ ኣቐዲሙ 
ዝተጠቕሰ ካብ ናይ ዘንጊ ኣስኩላፒዩስ (rod of 
Asculepius) ዝነቐለ እዩ። ኣብ ናይ ግሪኽ ስነ-ጽዋ፡ 
ዘንጊ ኣስኩላፒዩስ ገዚፍ ተመን ዝተጠምጠማ እያ 
ነይራ። እዚ ዝዀነትሉ ድማ ኣስኩላፒዩስ ሕሙማት 
ክፍውስ እንከሎ፡ ተመን ኣብ ምፍዋስ ሕማማት 
መንፈሳዊ ኣበርክቶ ስለዝነበሮ እዩ።

መጻይት ደም መንካዕ ዝብል ስም፡ ንዝተፈላለያ ዓሌት መንካዕ ዝተዋህበ ወይ ዝጽወዓሉ እኳ እንተዀነ፡ ብፍላይ 
ግና - ኣብ ማእከላይ ኣመሪካ ንዝርከባ ኣብ ስድራቤት ደስሞዶንታይድ ዝምደባ መጸይቲ ደም እዩ ዝቐርብ። 
እዛ ዓሌት እዚኣ ንከም መጽዓኛ፡ ኣሓ፡ ናይ ገዛ ኣዕዋፍን ካልኦት ደመ ዝሑላንን ተጥቅዕ። እዛ ንኣሽቱ ቅይሕ 

ቅይሕ ዝበለ ዝተሓዋወሰ ቡናዊ ሕብሪ እትውንን ደቃቕ (8 ሰንቲ-ሜተር) መንካዕ፣ ኣመና በሊሕ ስሉስ ኩርናዕ 
ዝዀነ ናይ ቅድሚት ኣስናን ስለእትውንን፡ ንቆርበት ግዳይ ብላማ ከም ዝተበጥሐ ገይራ ክትቀዶ ኣይትሽገርን። 
ንእንስሳ ጥራይ ዘይኰነት ኣይትርከብኩም ደኣ’ምበር፡ ሳሕቲ ንዝደቀሰ ሰብ እውን ተጥቅዕ እያ። መንከስታ 
ዘይጓዳእን ቀልጢፉ ዝሓዊን እኳ እንተዀነ፡ ሓንቲ ካብተን 0.5% ዝዀና ሕማም ዕቡድ ከልቢ ከኸትል ዝኽእል 
ራቢስ ዝተባህለ ቫይረስ ዝስከማ መንካዕ ስለዝዀነት፡ ነዚ ከተመሓላልፈልካ ስለእትኽእል - ሓደገኛ ይገብራ።
ኣብቲ ብዝሒ ህዝቢ ዝርከቦ ደቡብ ኣመሪካ እኳ ትርከብ እንተኾነት፣ ካብ ኣብ እንስሳታት ኣብ ሰብ እተውርዶ 

ጉድኣት ኣመና ዝወሓደ እዩ። ክትትል እንተዘይ ተገይሩላ ድማ ብጸላም እናመጽአት ደመን እናመጸየት 
እንስሳ ዘቤት ከተብርሰልካ ትኽእል። ኣብ እንስሳ ዘገዳም እውን ፍቕሪ የብላን። ደም ጥራይ ትርከብ እምበር፡ 
እንተዀይኑላ ትጸልኦ እንስሳ የለን። 
ዓሌት እዛ መንካዕ እዚኣ፡ ብኣሽሓት ዕስለ እየን ዝነብራ። ብሓደ ወፊረን ኣይርከባኻ እዩ። ኣብ ድቕድቕ ጸላም 

ከም በዓቲ፡ ጉድጓድ፡ ጓንጓታት ኣግራብ፡ ዝዓነዉ ህንጻታት ይሰፍራ። ክሃድና ከለዋ እውን ምሉእ ጸላም ክህሉ 
ኣለዎ። ኢንፍራሬዳዊ ጸርጊ ብምፍናው ድማ፡ ደሙ 
ዘወናውነን ግዳየን በየን ኣሎ የለልያ። ድሕሪኡ ዘረባ 
የለን። ደም ምምጻይ ጥራይ እዩ።
ብዛዕባ እዘን ጨካናትን እከያትን መጥበውቲ 

እንስሳታት እዚኣተን፡ ሓሓሊፉ ብዘውረዳኦ ዕንወት 
ይዕለል እዩ። ኣመጻጽኣ ኣስማተን እውን ጽቡቕ 
ስምዒት ዝህብ ኣይኰነን። ስመን ካብ ልዕለ-ሓቂ 
ዝዀነ ብማሪታዊ እምነት ወይ ብጽውጽዋይ - 
ብዛዕባ ካብ ገሃነም ዝምለሱ ከም ጭርናዕ ደም ሰባት 
ዝመጽዩ፣ ደም ሰብ ዝልሕሱ ጭቡጥነት ዘይብሉ 
ናይ ሓሳብ ሰባት ካብ ዝዕለል ዝመጸአ እዩ።

Wikipedia free encyclopedia
 By Frank B, Golley

ኣብ Bosten ምስ ተፈነዋ፡ ን5150 ኪሎ-ሜትር (3200 
ማይልስ0 ብ13 መዓልቲ ወዲአን ቦታአን ተመሊሰን። 
ኣብ ውሽጠን ዘሎ ናይ ኣንፈትን ግዜን ከምኡ’ውን 
ሃዋሲ መሬታዊ ማግኔት ንዋልታ ምድሪ ናይ ምልላይ 
ብቕዓት፡ ነዚ ንምፍጻም ይሕግዘን።
ምስዳድ ኣዕዋፍ ስሩዕ ወቕታዊ ምንቅስቓስ እዩ። 

ምስዳድን ምስጋምን እውን በበይኖም እዮም። ንመግቢ 
ኢለን ንሕጽር ዝበለ ርሕቀት ይሳግማ እየን። ስደት 
ግና ንንውሕ ዝበለ ግዜን ቦታን እዩ ዝሽፍን። ይኹን 
ደኣ’ምበር እዚ ንንውሕ ዝበለ ስደት ዋጋ የኽፍለን 
እዩ - ናይ ምማት ኣጋጣሚታት እውን ስለዘለዎ። 
እዘን ካብ ሰሜናዊ ሸነኽ ክፍሊ ዓለምና ንደቡባዊ ሸነኽ 
ዝስደዳ - ሃገርና መንገደን ከይኰነ ኣይተርፍን እዩ።
ኣብ ጥቅምቲ 2001 እዩ - ኣብ ከባቢ ብሹኳ ኣብ 

ዝነበርናሉ እዋን፡ ኣብ ሓደ መስመር ክነሱ ኣብ ነናይ 

ስደት ኣዕዋፍ
ሓደ ኪሎ-ሜትሮ ዝኸውን ርሕቀት - ዝሞቱ ጸዓዱ 
ኣዕዋፍ ራዛ ረኸብና። ኣብ መንጎ ብሹኳን ሻምብቆን 
ኣብ’ቲ ሳልሳይ ሞይቱ ዝጸንሓና ራዛ ድማ ሕላገት 
ረኸብና። እታ ዛጊት ኣብ ኢድና ዘላ ሕላገት ኣብ 
እግሪ እቲ ራዛ ዝጸንሐት ቀለቤት እያ። ብላዕላይ ሸነኻ 
MINSK CA 0110 ዝብል ጽሑፍ ክህልዋ እንከሎ፡ 
ብታሕተዋይ ሸነኻ ድማ CA 0110 BELARUS 
ይብል። 
ብመሰረት’ቲ ጽሑፍ፡ እቶም ራዛ፡ ካብ ቤላሩስ 

ዝመጽኡ ክኾኑ ይኽእሉ እዮም። ከምቲ ግቡእ፡ 
ቅልጡፍ ሓበሬታ ምሃብ ቅቡል ነይሩ። ሻቡ፡ 
ናብ ጋዜጣን ሬድዮን ክንሰዶ ዘይፈተንና እውን 
ኣይኰንናን። የግዳስ ድሒርና ከም ዝፈለጥናዮ፡ እቲ 
ዝሃብናዮ ሰብ ንሓደራና ጽቡቕ ኣይገበረን። 

ሒላብ 
ሃይጀያ

ንፍቕሪ ዝበልካዮስ 
ንኸትሪ

ንሕማቕ ነገር ኣብ ልዕሊ ዝኾነ ፍጡር ኣይትውዓሎ 
እዩ። እቲ ምንታይ፡ ሕማቕ ሕማቕ ስለዝኾነ። 
ኣይኰነን ንሕማቕ ነገርሲ ሕማቕ ንእተውዕለካ 
መዓልቲ’ኳ “የለኹን በላ” እዩ ዝበሃል። ካብ ሕማቕ 
ነገር እትረብሖ ሕማቕ ጥራይ እዩ። ንካልእ ዝበልናዮ፡ 
ንዓና ዝቐትል ኣዕናዊ ነገር ንምህዝ ኢና። ንፍቕሪ 
ዝሓሰብካዮ መኽተሪኻ ይኸውን እዩ። 
እዚ ዝስዕብ ዛንታ ካብ’ቲ ብበርሀ ኣርኣያ ዝተጻሕፈ 

“ወጠጦ እንዳ’ቦይ ዓንዱ” ዝብል መጽሓፍ ዝተወስደ 
ኤርትራዊ ዛንታ እዩ።
 ሓደ ኣቦ ኣብ’ቲ ዓዶም ኣመና ፍቱው ነይሮም። 

መፍተዊኦም ድማ ብዝህቡዎ ምኽሪን ተግሳጽን 
ሓልዮትን እዩ። ብዝኸዱዎ መንገዲ ሕፉር። እዚ 
ድማ ንበዓልቲ ቤቶም ኣይጠዓመን። ብቕኑዕ ሸነኹ 
ክርእያኦ ኣይከኣላን። “እንዳ እከለ ንዑ ስዋ ስተዩ 
ኢሎምኹም” እንተደኣ ተባሂሎም’ኳ ብቕኑዕ 
ኣይጥምታኦን። ፍርሐን፡ ካልእ ሰበይቲ ከይጥምቱ 
እዩ። 
ኣብ መወዳእታኡ ሓደ ነገር መሃዛ። ሓደ ዕለት 

ከም ቀደመን ሰብ ዘዛርብ ዱቋ ስዋ ጸሞቓሎም። 
ካብ ወፍሪ ምስ ኣተዉ ድማ፡ ዋንጫ ስዋ ቀዲሐን 
ኣምጸኣሎም።
የግዳስ፡ ንሶም ነቲ ዝተቐረበ ማይ ኣብ እግሮም 

ከይደፍኡዎ፡ ነቲ ዋንጫ ስዋ ከይለኸፉሉ፡ ብደገ 
ዝደሃዮም ሰምዑ’ሞ - “መን ኢኺ” ኢሎም ንደገ 
ወጽኡ። 
ሓደ ወጠጦ ንምድሪ-ቤት እቱው ኢሉ፡ ነቲ ማይ 

ገዲፉ ነቲ ዋንጫ ስዋ ሕንፍፍ ኣበሎ። ብድሕሪ’ዚ፡ 
ኣይጸንሐን ወጠጦ እምቤእ እናበለ ደድሕሪ እተን 
ሰበይቲ ክኸይድ ጀመረ። ዋላ ፈሊኻ ንበረኻ እንተ 
ኣውፈርካዮ፡ ካብ በረኻ ይምለስ። እዚ ጸገም እዚ፡ 
ብጀካ እተን ዘይሓሰባኦ ዝገጠመን ሰበይቲ ምፍላጡ 
ተሳእነ። ወጠጦ ተጸሊሉ ተባህለ። ብጀካ እምቤእ 
እናበልካ ደድሕሪ እተን ሰበይቲ ካልእ ዝተራእዮ 
ሕማም ኣይነበረን። ገለ ወሪዱዎ ኣሎ፣ ካብ ሓሪድካ 
ዝብላዕ ንዝብኢ ምሃቡ ይሓይሽ ስለዝተባህለ፣ ኣዛብእ 
ክበልዑዎ ኣብ በረኻ ኣሲርካ ምግዳፉ ስለዝተመርጸ 
ከምኡ ተገብረ።
ወጠጦ ዝረኸቡ ጭፍራ ዝብኢ ኰኩላሶ ተማቐሉዎ። 

ጸገም ሰበይቲ ግና በዚ ኣየብቀዐን። ንጽባሒቱ ብእዋኑ 
ዕስለ ኣዛብእ እንጉይ እንጉይ እናበሉ ነታ ገዛ ከበቡዋ። 
ዓዲ ምስጓጎም ሰኣነ። ብዕራይ ፈነውሎም። ንብዕራይ 
ፈንፈኑዎ። ኣድግን በቕሊን እንተፈትሑሎም ከበሮም 
ኣይገበሩን። ደምበ ኣትዮም እውን ጥር ትብል ጥሪት 
ኣይተመነዩን። ኣማስያኡ ነታ ሰበይቲ ተሰኪሞማ 
ንበረኻኦም ከዱ። ሰበይቲ ድማ፡ በቲ ካብ ቅንኢ 
ዝተላዕለ፡ ንበዓል ቤታ ኢላ ዝገበረቶ መስተፋቕር 
ድራር ኣዛብእ ኰነት።
እዚ ዘርእየና እንተደኣ ኣሎ - ሕማቕ ሕማቕ ከም 

ዝወልድ እዩ። ፍቕሪ ክፉእ ነገር ቀሪብካ ኣይከውንን 
እዩ። ፍቕሪ ፍቕሪ ቀሪብካ እዩ። 

መጻዪት ደም መንካዕ

ጴጥሮስ ተፈሪ

ኤርምያስ ገብረልዑል ermileul@gmail.com

ስፖርታዊ ንጥፈታት ኣብያተ ትምህርቲ 
ዞባ ማእከል ቀጺሉ

ክካየድ ዝጸንሐ ውድድር ባይታ ተኔስ 
ብቐዳም ኣብ ስዓታት ቅድሚ ቐትሪ ኣብ 
ሜዳ ደምበ ሰንበል ብዙሓት ተመሃሮን 
ወለዲ ስፖርተኛታትን ኣብ ዝተረኸቡሉ 
ብኽብ ዝበለ ድምቃት ተዛዚሙ።
ኣብ ማእከላይ ደረጃ ደቂ ኣንስትዮ 

1ይቲ ሜላ ሲና ካብ ቤት ትምህርቲ 
ማርኮኒ፡ 2ይቲ ህያብ ተስፋገርግሽ ፍረ 
ሰላም ከምኡ ድማ 3ይቲ ሳሮን ልኡል 
ደምበ ሰምበል ክኾና እንከለዋ ኣብ 
ውድድር ደቂ ተባዕትዮ ድማ 1ይ ዓወት 
ከሰተ ቤት ትምህርቲ 4ተ ኣስመራ፡ 2ይ 
ሄኖክ ጸጋይ፡ 3ይ ድማ ናትናኤል ታደሰ 
ክልቲኦም ካብ ቤት ትምህርቲ ዳሉል 
ኮይኖም።
ኣብ 2ይ ደረጃ ውድድር ባይታ 

ቴንስ ደቂ ኣንስትዮ፡ 1ይቲ ሉልያ ዮሃንስ 
ደምበ ሰምበል፡ 2ይቲ ናእሚ ደበሳይ ካብ 
ኢንተርናሽናል ከምኡ ድማ 3ይቲ ዮሳን 
መሓሪ ቤት ትምህርቲ ባርካ ተዓዊተን። 
ኣብ ተመሳሳሊ ውድድር ደቂ ተባዕትዮ 
ድማ 1ይ ናኦድ ሃብተማርያም ቤት 
ትምህርቲ ኢሳቕ ተወልደ መድህን፡ 2ይ 
እሰይ ገብረሂዎት ቤት ትምሀርቲ ደምበ 
ሰምበል ከምኡ ድማ 3ይ ኬብሮን ዳኒኤል 
ኢሳቕ ተወልደ መድህን ብምዃን 
ዝተዳለዎሎም ናይ ዋንጫን መዳልያን 
ሽልማት ካብ ኢድ ዝተፈላለዩ ሓለፍቲ 
ተቐቢሎም። 
ብሰንበት ኣብ ዝተኻየደ ውድድር 

ማውንቴን ባይክ ማእከላይ ደረጃ ደቂ 
ኣንስትዮ ናይ 10 ዙሪያ 20 ኪሎ ሜተር 
ዝሸፈነ ርሕቀት እየን ኣካዪደን። ኣብቲ 
ኣብ ሰዓት 30 ኪሎ ሜተር እናሃረማ ኣብ 
መወዳእታ ዝተኻየደ ቅጽበታዊ ውድድር 
ሄርሜላ ጊላይ፡ ቅሳነት ኣማኑኤልን 
ቤትኤል እስቲፋኖስን ሰለስቲአን ካብ 
ንኡስ ዞባ በሪኽ ካብ 1ይ ክሳብ 3ይ 
ወጺአን።  ኣብ ናይ ደቂ ተባዕትዮ 
ማእከላይ ደረጃ ውድድር ዕድመ 15ን 
ትሕቲኡን ዝተሰርዓሎም ናይ 44 ኪሎ 
ሜተር ውድድር ኣብ ሰዓት 36 ኪሎ 
ሜተር ብምርጋጽ ውድድሮም ዛዚሞም። 
ሚልዮን ሽሻይ ካብ ሰሜናዊ ምዕራብ፡ 
2ይ ኣሌክሳንደር ዘሚካኤል ከምኡ ድማ 
3ይ ኤቨን ዮሴፍ ክልቲኦም ካብ ንኡስ 
ዞባ በሪኽ ብምዕዋቶም ዝተዳለዎሎም ናይ 
ዋንጫን መዳልያን ሽልማት ካብ ኢድ 
ዝተፈላለዩ ሓለፍቲ ተቐቢሎም።

ክለብ ደንደን ጉባኤ ኣቃኒዓ

መደብ ጸወታ
 ሎሚ
ላ’ሊጋ

ሰቪያ - ራዮ ቫለካኖ 8፡30
ሪያል ሶሴዳድ - ቪያሪያል ኣ9፡30
ገታፈ - ሪያል ማድሪድ 10፡30

ኮፓ ኢጣልያ
ኣታላንታ - ፊዮረንቲና 9፡45

ብጨንፈር ሚኒስትሪ ትምህርቲ ዞባ 
ማእከል ዝተወደበ ስፖርታዊ ውድድራት 
ምቕጻሉ ህዝባዊ ርክባት ናይቲ ጨንፈር 
ኣፍሊጡ።
ኣብ መንጎ ማእከላይን ካልኣይን ደረጃ 

ናይ ዝሓለፈ ዓመት 2016/17 ሻምፕዮን 
ሊግ ዞባ ዓንሰባ ዝኾነት ክለብ ደንደን መስራቲ 
ጉባኤ ምቅንዓ ተሓቢሩ።
“ቅዋማዊ ምሕደራ ክለባት ስፖርትን ብሉጽ 

ፍርያት መንእሰያት” ኣብ ትሕቲ ዝብል 
ዝተኻየደ እቲ ኣኼባ፡ ኣሰናዳኢት ጉባኤ ጸብጻባ 
ድሕሪ ምቕራብ ብዋና ጸሓፊ ክለብ ደንደን 
ካብ ዕለተ ምስረታኣ (1993) ጀሚሩ ናይ 
ዝተሰላሰለ ንጥፈታትን ዓወታትን ብድሆታትን 

ክለብ ምሕደራውን ፋይናንሳውን ጸብጻባት 
ዝርዝር ቀሪቡ።
ድሕሪ ዝቐረበ ጸብጻብ፡ ሕቶን ርእይቶን 

ብጉባኤኛታት እዩ ስዒቡ።
ኣምራጺት ኮሚተ መድረኽ ተረኪባ 

ንስርዓትን ኣገባባትን ምርጫን ዝርዝር 
ኣሰራርሕኡን ድሕሪ ምቕራብ ብጉባኤኛታት 

ዝተመርጹን ንዝቕጽል ኣርባዕተ ዓመታት 
ነታ ክለብ  ዝኣልዩዋን ዘመሓድሩዋን ዝርዝር 
ሕጹያት ቀሪቡ። ንሳቶም ኣብ ምምሕዳራውን 
ሞያውን ዝወዳደሩ  ኰይኖም  ምስ ጉባኤኛታት 
ድሕሪ ምልላዮም ምርጫ ተኻዪዱ። 
ጉባኤኛታት ብድምጺ ብልጫ ሸውዓተ 

ዝኣባላታ ኣካያዲት (ፈጻሚት) ሽማግለ ዕዉታት 

ድሕሪ ምግላጽ፡ ኣብ ቅድሚ ጉባኤ ቀሪቦም 
ምክፍፋል ስራሕ ብምግባር ሓላፍነትን ሓደራን 
ተሰኪሞም ብለባዋን ውሳነታትን ቃለ-ጉባኤ 
ኣሕሊፎም።
ብድሕሪዚ ንኣካየድትን ገዳይም 

ስፖርታውያንን’ዛ ክለብ ከምኡውን ገንዘባውን 
ንዋታውን  ኣበርክቶ ንዝገበሩ ምስክር ወረቐት 
ተዓዲሉ። 
ኣብ መዛዘሚ፡ ብጸሓፊ ህግደፍ ዞባ ዓንሰባ፡ 

ኣዛዚ ፖሊስ ዞባ ዓንሰባ፡ ኣደ ወንበር ሃማደኤ ጨ/
ዞባ ዓንሰባ፡ ኣዛዚ ክ/ሰ 63፡ ከምኡውን ኣመሓዳሪ 
ከተማ ከረን ንታሪኽን ኣበርክቶን ዕርዲ ደንደን 
ድሕሪ ምግላጽ ዕርዲ ደንደን ኣብ ብረታዊ 
ቃልሲ ዝነበሮ ተራ ንዋሕስ ናጽነት ከም ምዃኑ 
መጠን ሕጂውን እዛ ብስሙ ትጽዋዕ ዘላ ክለብ 
ሕድሩ ከየዕበረት፡ ኣብ ዓውደ ስፖርት ብሉጻት 
መንእሰያት ዝፈርዩላን ዝዅስኰሱላን ኮይና 
ከምዘላ ተገሊጹ።

ዜና ብሓጺሩ

ብቕድሚ ትማሊ ኣብ ዝተኻየደ ግጥም 
ላ’ሊጋ እስጳኛ፡ ሊዮነል መሲ ንመበል 100 
ግዚኡ ነታ ካታሎናዊት ክለብ ብመዝነት 
ሓለቓ ጋንታ መሪሑዋ። 
ኣብቲ ባርሳ ንኣላቨስ 2ብ0 ብዝኾነ 

ውጽኢት ኣብ ዝሰዓረትሉ ግጥም፡ መሲ 
ካብ መንበር ተቐየርቲ ብምትንሳእ እዩ ነታ 
ጋንታ ክመርሓ ክኢሉ። መሲ 30 መጋቢት 
2013 እዩ ንፈለማ ግዚኡ ኣንጻር ሴልታ ቪጎ 
ኣብ ዝተኻየደ ግጥም መዝነት ሓለቓ ጋንታ 
ተረኪቡ ነታ ጋንታ ክመርሕ ዝጀመረ።

ሪያል ማድሪድ
ኣብ መጉዳእቲ ዝወርሐ ተጻዋታይ ክለብ ሪያል ማድሪድ ቪንሸንስ ጁንየር፡ ሎሚ 

ክለቡ ኣንጻር ገታፈ ኣብ እተካይዶ ግጥም ከምዘይስለፍ ተሓቢሩ። 
እዚ ብራዚላዊ ተጻዋታይ ኣብ ዓንካር ዓንካሪቶኡ ብዝገጠሞ ማህሰይቲ ንኣዋርሕ 

ካብ ጸወታ ክርሕቕ ከምዝተገደደ ዝፍለጥ ኮይኑ፡ መራኸቢ ብዙሃን እስጳኛ ናብ 
ልምምድ ብምምላሱ ሎሚ ምሸት ናይ ምስላፍ ተኽእሎ ከምዘለዎ ክገልጻ ጸኒሐን 
እየን። ትማሊ ግና ኣሰልጣኒኡ ዚዳን፡ ቪንሸንስ ጁንየር ሎሚ እጃም ከምዘይህልዎን 
ጽባሕ ሰንበት ኣንጻር ራዮ ቫለካኖ ኣብ ዝህሉ ጸወታ ግና ናይ ምስላፍ ተኽእሎ 
ክህልዎ ከምዝኽእል ኣነጺሩ። 
እዚ ከምዚ’ሉ እንከሎ፡ ሪያል ማድሪድ፡ ኣብ ናይ ሎሚ ጸወታኣ ንሰርጆ ራሞስን 

ኣልቫሮ ኦድሪዞላን ናይ ምስላፍ ተኽእሎኣ ኣዝዩ ጸቢብ ምህላዉ ተገሊጹ። ብዘይካ’ዞም 
ክልተ ማህሰይቲ ዝገጠሞም ተጻወትቲ፡ ኮርቶዋ እውን ምስላፉ ፍርቂ ፍርቂ ምህላዉ 
ዚዳን ወሲኹ ይገልጽ።

ኣርሰናል 
ኣርሰናል፡ ንብራዚላዊ መንእሰይ 

ተጻዋታይ ጋብሪኤል ማርቲነሊ ንምዕዳግ 
ምስምምዓ ተገሊጹ። 
ኣብ 2017 ምስ ማን ዩናይትድ 

ልምምድ የካይድ ዝነበረ እዚ ወዲ 17 
ዓመት ተጻዋታይ፡ ብክለብ ባርሴሎና 
እውን ይድለ ነይሩ። ይኹን እምበር፡ ኣብ 
መወዳእታ ናብ ሜዳ ኢማራትስ ከቕንዕ 
ብምውሳን እዩ ንኣፈናዊ ስምምዕ ዝገልጽ 
ክታሙ ከንብር ዝኸኣለ። 
ማርቲነሊ፡ ዝመጽእ 18 ሰነ እዩ ብወግዒ 

ናብ ኢማራትስ ክሰጋገር - ምኽንያቱ 
ኣብቲ ዕለት መበል 18 ዓመተ ልደት 
ስለዘብዕል።

መሓመድ ሳላሕ
ብመጽሔት ታይምስ ሓደ ካብ 100 ጸለውቲ ሰባት ናይዛ ዓለም ኮይኑ 

ዝተረቑሐ መሓመድ ሳላሕ፡ ትማሊ ኣብ ኒውዮርክ ኣብ ዝተኻየደ ጽምብል 
ንሽልማቱ ካብ ታይምስ ተቐቢሉ። 
እዚ ምስራዊ ተጻዋታይ ክለብ ሊቨርፑል፡ ኣብ ውድድር ፕሪመር ሊግ 

እንግሊዝ ከምኡ ድማ ሻምፕዮንስ ሊግ ኤውሮጳ ምስ ደቂ ጋንታኡ ዝፈጠሮ 
ጽልዋ፡ ሓደ ካብ ጸለውቲ ሰባት ናይ 2019 ናይዛ ዓለም ክኸውን ክኢሉ። 
ትማሊ ብቐይሕ መንጸፍ ኣብ ዝማዕረገ ስነ-ስርዓት ምዕዳል ሽልማት፡ 
ምስ ሓያለ ስሙያት ሰባት ከምዝተራኸበ ተገሊጹ። ኣብ ዓመተ ስፖርት 
2017/’18 ተሸላሚ ወርቂ ጫማ ውድድር ፕሪመር ሊግ እንግሊዝ ዝኾነ 
ሳላሕ፡ ኣብዚ ዓመተ ስፖርት እውን ንብዝሒ ሸቶታቱ ኣብቲ ውድድር 
19 ምብጽሑ ይፍለጥ። 
ብሉጽ ተጻዋታይ ኣፍሪቃ ተባሂሉ ብካፍ ዝተሸለመ ሳላሕ፡ ብፕሮፈሽናል 

ተጻወትቲ ኵዕሶ እግሪ ከምኡ እውን ብማሕበር ጸሓፍቲ ጸወታ ኵዕሶ 
እግሪ ዓዲ እንግሊዝ ንዝወሃብ ሽልማት ‘ብሉጽ ተጻዋታይ’ እውን ተቐቢሉ 
እዩ።

ቸልሲ

ቸልሲ ምስ በርንለይ ገጢማ 2ብ2 
ኣብ ዝተፈላለየትሉ ግጥም ናይ ሰኑይ 
ምሸት፡ ወዲ 18 ዓመት ተጻዋታያ ካሉም 
ሁድሰን ኦዶይ ብሰንኪ ኣብ ጸጋማይ እግሩ 
ዝገጠሞ ማህሰይቲ ኣብ መበል 41 ደቒቕ 
ናይቲ ግጥም ካብ ሜዳ ክወጽእ ምግዳዱ 
ይዝከር። 
ብቕድሚ ትማሊ መጥባሕቲ ዘካየደ 

እዚ እንግሊዛዊ ተጻዋታይ፡ ማህሰይቱ 
ከምቲ ዝተሰግአ ከምዘይኮነን ኣብ ዝሓጸረ 
እዋን ድማ ናብ ልምምድ ከምዝምለስ ኣብ 
ማሕበራዊ መራኸቢታት ገሊጹ። ዝሓለፈ 
መጋቢት ምስ ሃገራዊት ጋንታ እንግሊዝ 
ፈላሚ ጸወታኡ ዘካየደን ምስ ቸልሲ ከኣ 
24 ግጥማት ዝተሰለፈን ኦዶይ፡ ቸልሲ 
ተሪፈናኣ ኣብ ዘለዋ ሰለስተ ጸወታታት 
ፕሪመር ሊግ እንግሊዝ ከምዘይስለፍ 
ተረጋጊጹ ኣሎ። 
ብተወሳኺ፡ ቸልሲ 2 ግንቦት ምስ 

ፍራንክፈርት እተካይዶ ግጥም ፍርቂ 
ፍጻመ ዩሮፕያን ሊግ እውን እዚ እንግሊዛዊ 
ተጻዋታይ ክሓልፎ እዩ።

ሊዮነል መሲ

እንታይ ከ ይበሃል ኣሎ?
ኣብ ሰለስተ ጸወታታት ላ’ሊጋ ጥራይ 
እዩ ተሰሊፉ። ብተወሳኺ፡ ኮሬረ ደሎ 
ስፖርት፡ ሚላን ንማልኮም ዝሓለፈ 
ጥሪ ከምዘጣየቐትሉን ትሕቲ 50 
ሚልዮን ዩሮ ድማ ካብታ እስጳኛዊት 
ክለብ ከምዘይለቅቕን ከምዝተነገራ 
ትሕብር።
+ ብቕድሚ ትማሊ ኣብ ዝተኻየደ 

ግጥም ፕሪመር ሊግ እንግሊዝ፡ 
ቶተንሃም ንብራይተን 1ብ0 ኣብ 
ዝሰዓረትሉ ግጥም ሸቶ ዘመዝገበ 
ኤሪክሰን፡ ኣብ ለንደን ንተወሳኺ 
ዓመታት ዘጽንሖ ውዕል ንምኽታም 
ዝርርብ ምጅማሩ ተገሊጹ። ኣብ 
መበል 88 ደቒቕ ነታ ወሳኒት ሸቶ 
ንቶተንሃም ዘበርከተ ኤሪክሰን፡ ኣብ 
መወዳእታ ናይዚ ሒዝናዮ ዘሎና 
ዓመተ ስፖርት እዩ ምስ ክለቡ 
ቶተንሃም ዘለዎ ውዕል ዘብቅዕ። ኣብ 
ግጥም ፍርቂ ፍጻመ ሻምፕዮንስ 
ሊግ ኤውሮጳ ዝበጽሐት ቶተንሃም፡ 

እንተደኣ ሻምፕዮን ኤውሮጳ ኮይና፡ 
ኣብ ዝስዕብ ውድድር ሻምፕዮንስ 
ሊግ ኤውሮጳ ክትህሉ እያ። እዚ 
ምስ ዘይከውን ግና፡ ኣብዚ ዝካየድ 
ዘሎ ውድድር ምስ ቀዳሞት ኣርባዕተ 
ኮይና ውድድራ ክትፍጽም ግድን 
እዩ። ኣብ ራዳር ክለብ ሪያል ማድሪድ 
ክኣቱ ዝኸኣለ ኤሪክሰን፡ ኣብ ዝሓለፈ 
ክረምቲ ብክለቡ ቶተንሃም ናይ 130 
ሚልዮን ፓውንድ ተተሚኑ ነይሩ።
+ ኣሰልጣኒ ሪያል ማድሪድ - ዚዳን፡ 

ንሓላዊ ልዳት ናቫስ ብቐዋምነት 
የሰልፎ ብምህላዉ ንኮርቶዋ ናብ 
ዕዳጋ ከውርዶ ከምዝኽእል መርበብ 
ሓበሬታ ኦልስፖርትስ ሓቢራ። 
ዝሓለፈ ክረምቲ ካብ ቸልሲ ብ35 
ሚልዮን ፓውንድ ዝተሰጋገረ ኮርቶዋ፡ 
32 ጸወታታት ተሰሊፉ። ዋላ’ኳ 42 
ሸቶታት እንተተመዝገቦ፡ ኣብ 10 
ጸወታታት ሸቶ ዝበሃል ከይተመዝገቦ 
እዩ ካብ ሜዳ ወጺኡ።

+ ወዲ 19 ዓመት ተጻዋታይ ክለብ 
በነፊካ - ፈሊክስ፡ ናብ ጁቬንቱስ 
ክሰጋገር ብሮናልዶ ካብ ዝተሓጸዩ 
ተጻወትቲ ኣብ ቅድሚት ከምዝስራዕ 
ተሓቢሩ። ኣብዚ ሳልስቲ’ዚ፡ ኣብ 
ክረምቲ ናብ ቱሪን ከቕንዑ ብሮናልዶ 
ካብ ዝተመረጹ (ጁቬ፡ ናብታ ክለብ 
ክጽንበሩ ዝኽእሉ ሓደስቲ ተጻወትቲ 
ክሕብር ብምሕታታ እያ) ተጻወትቲ፡ 
ብዘይካ ፈሊክስ፡ ኣብ ሪያል ማድሪድ 
ዝነበሩ ደቂ ጋንታኡ እስጳኛዊ 
ኣከፋፋሊ ኢስኮ ከምኡ ድማ ፈረንሳዊ 
ተኸላኻሊ ራፋኤል ኣቫራነ እውን 
ብሮናልዶ ከምዝተሓረዩ ኮረሬ ደሎ 
ስፖርት ኣፍሊጣ። እዚ ከምዚ’ሉ 
እንከሎ፡ በነፊካ፡ ነዚ ወዲ 19 ዓመት 
ፈሊክስ ናይ 120 ሚልዮን ፓውንድ 
መፋነዊ ዋጋ ተመን ከምዝሰልዓትሉ 
ተሓቢሩ። ወይ እውን ሮናልዶ ናብ 
በነፊካ ምስ ዝመጽእ ንፈሊክስ ናብ 
ጁቬ ከተሰጋግሮ ዓይና ከምዘይትሓሲ 

ኣፍሊጣ ኣላ።
+ ክሪስታል ፓላስ ንዊልፍረድ ዛሃ 

ናይ 75 ሚልዮን ፓውንድ መፋነዊ 
ዋጋ ተመን ከምዘውጽኣትሉ ተሓቢሩ። 
እዚ ወዲ 26 ዓመት ኣይቮርያዊ፡ ኣብ 
ራዳር ክለባት ቶተንሃም፡ ኣርሰናልን 
ማንቸስተር ዩናይትድን ካብ ዝኣቱ 
ኣዋርሕ ኮይኑ ኣሎ።
+ ኢጣልያዊት ክለብ ሚላን 

ንተጻዋታይ ባርሴሎና ማልኮም ኣብ 
ክረምቲ ከተሰጋግሮ ምምዳባ ኮሬረ 
ደሎ ስፖርት ኣፍሊጣ። ብመሰረት 
እቲ ምንጪ፡ ወከልቲ ሚላን ኣብ 
ባርሴሎና ከምዝበጽሑን ኣብ ጉዳይ 
ዕድጊ እቲ ተጻዋታይ ድማ ዝርርብ 
ምክያዶምን ተገሊጹ። ዝሓለፈ 
ክረምቲ ናብ ሮማ ክሰጋገር ኣብ 
ጥርዚ በጺሑ ዝነበረ ግን ከኣ ኣብ 
መወዳእታ ሰዓታት ናይ ምዕጻው 
መስኮት ምስግጋር ናብ ባርሳ ዘምርሐን 
ማልኮም፡ ኣብዚ ዓመተ ስፖርት’ዚ 

እም
ነት 

ኣማ
ኑኤል -

 በይ
ሉል

 ገብ
ረሚ

ካኤል

ሓበሬታ

ሃገራዊ ማሕበር ብድሆ ኤርትራ
ኩሉ መዳያዊ ሓቅታት ኤች.ኣይ.ቪ/ኤይድስ ንምፍላጥ፡ ናብ ሃገራዊ 

ማሕበር ብድሆ ኤርትራ ኣገልግሎት ምኽሪ ብቴሌፎን ደውሉ።

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 - 12፡00 
ቅድሚ ቀትሪ ምሸት ካብ 2፡00 - 6፡00 ድሕሪ ቀትሪ ብቁ/ስልኪ 
110179 ደውሉ።

ቁ/ሳ/ፖስጣ 5537፡ E-mail; bidhonational@gmail.com

ስቕታ ጎዳኢ ስለዝኾነ፡ ብዛዕባ ኤች.ኣይ.ቪ ብግልጺ ንዘራረብ።

ኮማዊ ቤት ፍርዲ 
ማይተመናይ

ኣብ መንጎ ከሳሲት ወ/ሮ ሪማ እስቲፋኖስ 
ተስፋይ ተኸሳሲ ኣቶ ቴድሮስ ተስፋጋብር 
ተኽለ ዝቐረበልና ሲቪላዊ ክሲ ጉዳይ ሰብኣይን 
ሰበይትን ኮይኑ፡ ተኸሳሲ ኣድራሽኡ ኣበይ 
ከምዘሎ ስለዘይተፈልጠ ባዕሉ ወይ ሕጋዊ ወኪሉ 
ን17/5/19 ኣብ ቤ/ፍ ይቕረብ።

ኮማዊ ቤት ፍርዲ ገጀረትን 
ቲራቮሎን

ወ/ሮ ሓረገወይኒ ኪዳነ ግደይ፡ ኣደይ ብርሃነ 
ሓጎስ ስለዝሞተት፡ ኣነ ምስ 10 ተተካእቲ ደቂ 
ሓወይ ነፍ/ሄር ኣታኽልቲ ኪዳነ ጥራይ ወረስቲ 
ምዃንና ይረጋገጸልና ስለዝበላ፣ ዝቃወም እንተሎ፡ 
ን20/5/19 ኣብ ቤ/ፍ ይቕረብ።

ኮማዊ ቤት ፍርዲ ቁሸት
ኣቶ ዮናስ እምሃ ርእሶም፡ ኣደና ኢትዮጵያ 

ገብረኣምላኽ ኣብርሃም ስለዝሞተት፡ ኣነ ምስ 
3 ኣሕዋተይ ወረስቲ ምዃንና ይረጋገጸልና 
ስለዝበላ፣ ዝቃወም እንተሎ፡ ን16/5/19 ኣብ 
ቤ/ፍ ይቕረብ።

ኮማዊ ቤት ፍርዲ ሕምብርቲ
ዝፋን የማነ ተስፋይ፡ ወላዲትና ጸሃይ ወልደኣብ 

ኣስጎዶም ስለዝሞተት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለዝበለት፣ ዝቃወም 
እንተሎ፡ ን18/5/19 ኣብ ቤ/ፍ ይቕረብ።

ኮማዊ ቤት ፍርዲ ወኪድባ

ኣቶ ኣልኣዛር ጸጋይ ወልደእየሱስ፡ በዓልቤተይ 
ወ/ሮ ንግስቲ ሃይለማርያም ስለዝሞተት፡ ንዓይ 
ናይ መጻምዲ መሰለይ ይተሓለወለይ፡ ስለዝበሉ፣ 
ዝቃወም እንተሎ፡ ን15/5/19 ኣብ ቤ/ፍ 
ይቕረብ።

ኣቶ ፍስሃየ ግደ መስፍን፡ ተጸዋዒት በዓልቲ 
ቤተይ ወ/ሮ ፍርቱና ዮሴፍ ካብ ወርሒ6/1/2017 
ጀሚራ ክሳብ ሕጂ ዝኾነ ደሃይ ስለዘይብለይ 
ሕጋዊ ፍትሕ ይገበረለይ ስለዝበሉ፣ ተጸዋዒት 
ባዕላ ወይ ሕጋዊ ወኪላ ን15/5/19 ኣብ ቤ/ፍ 
ይቕረብ። 

ዞባ ዓንሰባ ዓዲተከሌዛን
1.ወ/ሮ ፍርቱና ሓድጉ ዑቕባጼን 2. ወ/ሮ 

ኮኾብ ኣብርሃም ሃይለ ኣብ ዓዲተከሌዛን ዘሎ 
ዋንነታ ዝኾነ ገዛ ወ/ሮ ኣመተ ጋይም ብውህብቶ 
ስለዝሃበትና ክጸድቀልና ስለዝበላ፡ ዝቃወም 
እንተሎ፡ ን17/5/19 ኣብ ቤ/ፍ ይቕረብ።

ኮማዊ ቤት ፍርዲ ሊባን
ለቱ ወልዳይ ተኽለሃይማኖት፡ በዓልቤተይ 

መብራሃቱ ኤፍሬም ማኢል፡ ካብ 2015 ካብ 
ሃገር ስለዝወጸ፡ እንተሃልዩ ብኣካል እንተዘይሃልዩ 
ብወኪሉ ቀሪቡ ፍትሕ ክካየደለይ ስለዝበለት፣ 
ዝቃወም እንተሎ፡ ን26/5/19 ኣብ ቤ/ፍ 
ይቕረብ።

ዞባ ዓንሰባ ከረን
ከሳሲ ኣቶ ህዳድ ዓንዱ ህዳድ ኣብ ልዕሊ 

ወረ/ነ/ሄር የማነ ባይራሚካኤል ሰጊድ ንትግባረ 
ውዕል መሽጣ መኪና ዝምልከት ክሲ ኣቕሪቡ 
ስለዘሎ፡ ተኸሳሲ  ወይ ሕጋዊ ወኪል፡ ን9/5/19 
ኣብ ቤ/ፍ 3ይ መጋባእያ ይቕረብ።

ኣቶ ኤፍሬም ገብረኣብ ኣወንጀር ምባል 
ተሪፋ፡ ፊልሞን ገብረኣብ ኣወንጀር ተባሂሉ 
ይተኣረመለይ ስለዝበሉ፣ ዝቃወም እንተሎ፡ 
ን2/5/19 ኣብ ቤ/ፍ ይቕረብ።

ከሳሲት ትበርህ ጸጋይ ጋርዛ ንተኸሰስቲ 1. 
ሙሉጌታ በራኺ 2. ኣዝመራ በራኺ 3. መሓሪ 
በራኺ 4. መንገሻ በራኺ 5. ለምለም በርሀ 6. 
ሓድሽ ገብረኣብ 7. ሃና ገብረኣብ 8. ተስፊት 
ገብረኣብ 9. ሳምሶም ማእከል 10. ተኸለወይኒ 
ማእከል 11. ኣኽበረት ጸጋይ ናይ ምቅሊት 
ውርሻ ክሲ ኣቕሪባትልኩም ስለዘላ ብኣካል ወይ 
ብሕጋዊ ወኪል ን13/5/19 ኣብ ቤ/ፍ ቅረቡ። 

ኮማዊ ቤት ፍርዲ ከረን 03
ወ/ሮ ሓሬና ሚካኤል ኣርኣያ፡ በዓልቤተይ 

ዳኒኤል ሃብታይ ናብ ወጻኢ ሃገር ካብ ዝኸይድ 
2 ዓመት ደሃይ ስለዘይገበረለይ፡ ሓዳሩ ክኣልን 
ከመሓድርን ስለዘይከኣለ፡ ክሳብ ሕጂ ተጸሚመ 
ክጽበ ጸኒሐ ሕጂ ግን ናብ ሽማግለታት ተመሪሑ 
ብፍትሕ ንክፋኖ ርትዓውን ፍትሓውን ውሳነ 
ክወሃበኒ ስለዝበለት፣ ዝቃወም እንተሎ፡ ን9/5/19 
ኣብ ቤ/ፍ ይቕረብ።

ዞባ ደቡብ 
መንደፈራ
ኣሌክሳንደር ረዘነ 

ኣስፋው ምባል 
ተሪፋ፡ ኣሌክሳንደር 
ረዘነ ኣስፍሃ ተባሂሉ 
ይ ተ ኣ ረ መ ለ ይ 
ስለዝበለ፣ ዝቃወም 
እንተሎ፡ ን5/5/19 
ኣብ ቤ/ፍ 4ይ 
መጋባእያ ይቕረብ።

ኮማዊ ቤት 
ፍርዲ ከተማ 
መንደፈራ
ወ/ሮ ጸጋ ጸሃየ 

ወልደስላሴ፡ ኣደይ  
ወ/ሮ ኣንገሰት 
ወልደኣብ ብስም 
ናይ ክልቴና 
ሰብኣይን ሰበይትን 
ኣቶ ጸሃየ ወልደስላሴ  
በዓልቤተይ ኮይንና 
ዝሰራሕናዮ ገዛውቲ፡ 
ኣብ ዓዲባረ ን/ዞ/
መንደፈራ ዝርከብ 
ምስ ካንቸልኡ 
ናይ ሓባር ሃብትና 
ዝኾነ፡ ብናይ 
ክልቴና ሰብኣይን 
ሰበይትን ስምምዕ 
ስለዝተመቕለ፡ እቲ 
ናተይ ብጽሒት 
ንወ/ሮ ጸጋ ጓለይ 
ስ ለ ዝ ሃ ብ ኩ ዋ 
ለበዋ ይጽደቐለይ 
ስለዝበላ ፣ዝቃወም 
እንተሎ፡ ን15/5/19 
ኣብ 2ይ መጋባእያ 
ይቕረብ።

ወ/ሮ ሓረጉ 
እምሃጽዮን ወ/
ገርግስ፡ በዓል-
ቤተይ ዑቕባስላሴ 
ማዕቀባዝጊ ክፍሉ 
ስለዝሞተ፡ ንዓይ ናይ 

መጻምዲ መሰለይ ይተሓለወለይ፡ 4 ደቁ ድማ 
ወረስቲ ምዃኖም ይረጋገጸሎም ስለዝበላ፣ ዝቃወም 
እንተሎ፡ ን13/5/19 ኣብ ቤ/ፍ ይቕረብ።

ኮማዊ ቤት ፍርዲ ከተማ 
ደቀምሓረ

ኣቶ ሃብቱ ተስፋይ ገብረክርስቶስ፡ ኣደይ 
ገርግስ ባይሩ ገብረመድህን ስለዝሞተት፡ ኣብ 
ዝንቀሳቐስን ዘይንቀሳቐስን ንብረት ኣነ ጥራይ 
ወራሲት ምዃነይ ይረጋገጸለይ ስለዝበለ፣ ዝቃወም 
እንተሎ፡ ን9/5/19 ኣብ ቤ/ፍ ይቕረብ።

ወ/ሮ ሳባ ኣብርሃ ወልዳይ፡ በዓልቤተይ ዳንኤል 
ኣስመሮም መሓሪ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለዝበላ፣ ዝቃወም 
እንተሎ፡ ን21/5/19 ኣብ ቤ/ፍ ይቕረብ።

ከሳሲት ወ/ሮ ጽገ ጴጥሮስ ድራር፡ ተኸሳሲ 
በዓልቤተይ ኣቶ የማነ ስዮም በራኺ ኣድራሽኡ 
ሽወደን ዝኾነ ክኣልየንን ከመሓድረንን 
ስለዘይከኣለ ብኣካል ወይ ሕጋዊ ወኪሉ ቀሪቡ 
ክሕተተለይ ስለዝበላ፣ ተኸሳሲ ን28/5/19 ኣብ 
ቤ/ፍ ይቕረብ። እንተዘይቀሪቡ ኣብ ዘይብሉ 
ውሳኔ ክህብ ምዃኑ የፍልጥ።

ኮማዊ ቤት ፍርዲ ዳዕሮ 
ኹንዓት

ወ/ሮ ኣኽበረት የማነ ዘርኡ ተጸዋዒ በዓልቤተይ 
ኣቶ ኤፍሬም ዑቑበ ተስፋኦም ንልዕሊ 1 ዓመት 
ዝኾነ ደሃይ ስለዘይብለይ ብፍትሕ ክንፋላለ ባዕሉ 

ወይ ሕጋዊ ወኪሉ ይጸወዓለይ ስለዝበላ፣ ተጸዋዒ 
ባዕልካ ወይ ሕጋዊ ወኪል ን15/5/19 ቅረብ። 
እንተዘይቀሪብካ ኣብዘየለኻሉ ቤ/ፍ ውሳነ ክህበሉ 
ምዃኑ ነፍልጥ።

ኮማዊ ቤት ፍርዲ ከተማ 
ዓዲቐይሕ

ከሳሲት ወ/ሮ ዓይኒ እምሃ ኣርኣያ ተኸሳሲ 
በዓልቤተይ ጃምዕ ሞጎስ ደስታ ብሕጋዊ መዳይ 
ተዋሲብና ካብ ክልቴና ኣብራኽ 3 ቆልዑ 
ወሊድና፡ ኮይኑ ግን ተኸሳሲ ንእስራኤል 
ምስ ከደ ን10 ዓመት ከመሓድረኒ ከነባብረኒ 
ስለዘይከኣለ፡ ተጸዊዑ ሕጋዊ ፍትሕ ክፍጸመለይ 
ስለዝበላ፣ ን13/5/19 ባዕሉ ወይ ብሕጋዊ ወኪሉ 
ይቕረብ። 

ወ/ሮ ለተሃንስ ተስፋሁነይ ኣጽበሃ፡ በዓልቤተይ 
ስልጠነ ሃብተገርግስ ስለዝሞተ፡ ንዓይ ናይ መጻምዲ 
መሰለይ ይተሓለወለይ፡ 6 ደቀይ ድማ ወረስቲ 
ምዃኖም ይረጋገጸሎም ስለዝበላ፣ ዝቃወም 
እንተሎ፡ ን20/5/19 ኣብ ቤ/ፍ ይቕረብ።

ኮማዊ ቤት ፍርዲ ጸሮና
ጸጋይ ገብረሂወት ገብሩ፡ ኣደይ ለምለም 

ገብረዝጊ ስለዝሞተት፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለዝበለ፣ ዝቃወም 
እንተሎ፡ ን10/5/19 ኣብ ቤ/ፍ ይቕረብ።

ኮማዊ ቤት ፍርዲ ቡህኑና 

እግዝሃርያ ገብረሃንስ ተኽለሃይማኖት፡ 
ኣደና ለተብርሃን ወልደጋብር ተኽሊት 
ስለዝሞተት፡ ኣነ ምስ 6 ኣሕዋተይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን15/5/19 ኣብ ቤ/ፍ ይቕረብ።

ኮማዊ ቤት ፍርዲ ደብሪ
ወ/ሮ ብላለ ብርሃነ በየነ፡ በዓልቤተይ ኣቶ 

ፍስሃ ከስተ ስብሃቱ ን6 ዓመት ስለዝጠለመኒ፡ 
ጉዳየይ ናብ ዘመድ ሽማግለ ይመረሓለይ 
ስለዝበላ፣ ዝቃወም እንተሎ፡ ን8/5/19 ኣብ 
ቤ/ፍ ይቕረብ።

ኮማዊ ቤት ፍርዲ 
ዓዲውስኽ

ወ/ሮ ርግበይ ተኽለ ተስፋሚካኤል፡ 
በዓልቤተይ ሰዒር ኣራፋይነ ሃይለ 
ስለዝተሰወአ፡ ኣነ ምስ 3 ደቀይ ወረስቲ 
ምዃንና ይረጋገጸልና ስለዝበላ፣ ዝቃወም 

ምልክታ
ጨንፈር ሚ/ትም/ዞባ ማእከል ን8ይ ክፍሊ መልቀቒ ፈተና ዘድልዮ ስእልታት ክስእልን 

ከሕትምን ስለዝደለየ ተጫረትቲ ይዕድም።

ተጫረትቲ ከማልኡዎ ዘለዎም ነጥብታት፦

1. ተጫረትቲ ናይ 2018 ዝተሓደሰ ንግዲ ፍቓድን መንነት ፎቶ ኮፒ የቕርቡ።
2. ጨረታ ኣብ ጋዜጣ ተሓቲሙ ምስወጸ ንተኸታታሊ 10 መዓልታት ስራሕ ክፉት ኮይኑ 

ንጽባሒቱ ሰዓት 10፡00 ቅ/ቀ ተጫረትቲ ወይ ወከልቶም ኣብ ዝተረኽቡሉ ኣብ ቤት ጽሕፈትና 
ቁጽሪ 9 ይኽፈት።
3. መኽበሪ ጨረታ 50,000.00 ናቕፋ (ሓሙሳ ሽሕ) ዝተረጋገጸ (C.P.O) ኣቐዲሞም 

የትሕዙ።
4. ንመጫረቲ ወረቐት ወይ ፕሮፎርማ ዘይምለስ 50.00 (ሓምሳ ናቕፋ) ከፊልካ ካብ ቤት 

ጽሕፈት ቁጽሪ 8 ይውሰድ።
5. ብዝሒ ተማሃሮ 14,070 (ዓሰርተ ኣርባዕተ ሽሕን ሰብዓን)
6. ዓቐን ስእሊ 4X3 ኮይኑ ንመቑረጺ 5 ሰ.ሜ ምውሳኽ።
7. እቲ ዝቐርብ ስእሊ ብሶፍት ኮፒን ብሕትመትን ማለት ሃርድኮፒን 4 (ኣርባዕተ) ብዲጂታል 

ዝተላዕለ ጉርዲን ስእልን ምርካብ።
8. ዓይነት ወረቐት ማት (Mat) ይኸውን።
9. ኣብ ነፍሲ ወከፍ ስእሊ ምሉእ ስምን መለለይ ቁጽርን ምጽሓፍ።
10. ዝወስዶ ግዜ ምጥቃስን ኣብ ውሽጢ ዞባ ማእከል ዝርከብ ኣብያተ ትምህርቲ ጥራይ 

ኮይኑ ብናቱ መጐዓዓዚ ማለት መኪና ምትግባር።
11. ንነፍሲ ወከፍ ስእሊ ብዓቐን ምቑራጽ።
12. ኣብ ጊዜ ጨረታ ወናኒ ንግዲ ፍቓድ ወይ ሕጋዊ ወኪል በዓልቲ ቤቱ ወይ ደቁ ምስ 

ዘይቀርብ ካብ ውድድር ጨረታ ይስረዝ።
13. ጨንፈር ሚኒስትሪ ትምህርቲ ዞባ ማእከል ካልእ ዝሓሸ ኣማራጺ እንተረኺቡ ነዚ 

ጨረታ’ዚ ብምልኡ ወይ ብከፊል ናይ ምስራዝ መሰሉ ዝተሓለወ እዩ።

                      ጨንፈር ሚኒስትሪ ትምህርቲ ዞባ ማእከል

ሃገራዊ ፈደረሽን ኩዕሶ እግሪ ኤርትራ 
ክፉት ናይ ስራሕ ቦታ (Vacancy)

ሃ.ፈ.ኩ.እ.ኤ ክፉት ናይ ስራሕ ቦታ (vacancy) ክቖጽር ስለዝድለየ እዚ ዝስዕብ ናይ ስራሕ 
መደብ የቕርብ።
1. ሓላፊ ሲንዮር ኣካውንታንት (Senior Accountant)
1.መደብ ስራሕ………….ሲንዮር ኣካውንታንት (senior Accontant)
2. ደረጃ ትምህርቲ……… ባችለር ዲግሪ ብኣተሓሕዛ ሕሳብ (Accounting)
                       ዲፕሎማ ብኣተሓሕዛ ሕሳብ (Accounting)
3.ብቕዓትን ተመኩሮን……. ንዲግሪ 2 ዓመት ብተመሳሳሊ ስራሕ 
4.ፍሉይ ክእለት………….. ክእለት ኮምፕዩተርን ፒችትሪ (Peactree)
5.ደሞዝ…………………. ብመሰረት ስከይል ኣከፋፍላ ደሞዝ ሃ/ፈ/ኩ/እ/ኤ
6.ዕድመ…………………. ትሕቲ 50 ዓመት
7. ሃገራዊ ኣገልግሎት ዝፈጸመ(ት) ወይ ዘይምልከቶ(ታ)
2. ውሽጣዊ ኦዲተር (Internal Auditor)
   1.መደብ ስራሕ …………………ውሽጣዊ ኦዲተር (Internal Auditor)
   2.ደረጃ ትምህርቲ………………..ባችለር ዲግሪ ብኣተሓሕዛ ሕሳብ 

(Accounting)
                                ዲፕሎማ ብኣተሓሕዛ ሕሳብ (Accounting)
  3.ብቕዓትን ተመኩሮን……………. ንዲግሪ 2 ዓመት ብተመሳሳሊ ስራሕ 
  4. ፍሉይ ክእለት………………… ክእለት ኮምፕዩተር
  5. ደሞዝ……………………….. ብመሰረት ስከይል ኣከፋፍላ ደሞዝ ሃ/ፈ/ኩ/እ/ኤ
  6. ዕድመ………………………. ትሕቲ 50 ዓመት
  7. ሃገራዊ ኣገልግሎት ዝፈጸመ(ት) ወይ ዘይምልከቶ(ታ)
ብመሰረት ኣብ ላዕሊ ዝተጠቕሱ መምዘኒታት፡ ኣመልከትቲ ታሪኽ ሂወትን (CV) ኩሉ 

መረጋገጺ ሰነዳትን ኣተሓሒዝኩም ናብ ቤ/ጽ/ሃ/ፈ/ኩ/እ/ኤ ምልክታኹም እዚ ሓበሬታ ካብ 
ዝወጸሉ ዕለት ኣብ ውሽጢ 10 ናይ ስራሕ መዓልቲ ከተቕርቡ ንሓትት።

ምልክታ
ኣቶ መሓመድሳልሕ ዓሊ እድሪስ ዝተፈቕደሎም ናይ መሽጢ ውጽኢት ጸባ ንግዳዊ ትካሎም 

‘ላትሮፋ መሽጢ ውጽኢት ጸባ’ (LATROFA RETAIL OF DAIRY PRODUCTS) 
ተባሂሉ ክስየመሎም ስለዝሓተቱ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከም ንምዝግቦ ነፍልጥ።

ክፍሊ ውሽጣዊ ንግዲ

ኣብ ዞባ ማእከል ከተማ ኣስመራ፡ ፕሎት 110 ቁ.ፓርሰል ASP0008411 ፓርሰል F 
ዝርከብ ከባቢ/ ዚፕ ኮድ ባርጅማ 1A743 ጎደና ኮይታ ቁጽሪ ገዛኡ 45 ዝኾነ ብሚ/ሪ 
መሬት ማይን ኣከባብን ቤት ጽሕፈት ካዳስተር ብመለለዪ ቁጽሪ ንብረት 1፡002518/1 
ብስም ሚዛን ሃብታይ ተወልደብርሃን ተመዝጊቡ ዝርከብ፡ እቲ ብጽሒትና ናብ ስም ወረስቲ 
ከመዝግቦ ስለዝደለኹ ዝቃወም ሰብ እንተሎ፡ እዚ ምልክታ’ዚ ካብ ዝተቓልሓሉ ዕለት ጀሚሩ 
ኣብ ውሽጢ 30 መዓልቲ ካብ ዝምልከቶ ቤት ፍርዲ ሕጋዊ መአገዲ ናብ ምም/ከተማ ክፍሊ 
ኖታዮን ካዳስተርን ሒዙ ይቕረብ።

ሂሩት ኢን ደን ቦሽ
ወኪል ዑቕባሚካኤል ወ/ዮሃንስ

እንተሎ፡ ን9/5/19 ኣብ ቤ/ፍ ይቕረብ።

ኮማዊ ቤት ፍርዲ ዑና 
ዓንዶም

ኣቶ ብርሃነ ጎይተኦም ብወኪል ደስታ 
ብርሃነ ጎይትኦም ኣቢሉ ኣቦይ ጎይታኦም 
ሚኪኤል ኣደይ ጸሃይቱ ካሳን ስለዝሞቱ፡ 
ኣነ ጥራይ ወራሲ ምዃነይ ይረጋገጸለይ፡ 
ስለዝበሉ፣ ዝቃወም እንተሎ፡ ን20/5/19 ኣብ 
ቤ/ፍ ይቕረብ።

ዞባ ሰሜናዊ ቀይሕ ባሕሪ 
ባጽዕ

መሓመድ ሳልሕ ኣፈንዲ ኣሕመድዓሊ 
ምባል ተሪፋ፡ መሓመድሳልሕ ኣሕመድዓሊ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን30/4/19 ኣብ ቤ/ፍ 2ይ መጋባእያ 
ይቕረብ።

ምልክታ ጨረታ
ጉዳይ፡ ምልክታ ጨረታ

ሚኒ/ምክልኻል ንቤት ትምህርቲ እምባትካላ ዘድሊ ዝተፈላለየ ዓይነት መግቢ(ኣሕምልቲ፡ 
ስጋ፡ በርበረን ካልእ ኣስፔዛን) ክዕድግ ስለዝደለየ ሕጋውያን ተጫረትቲ ይዕድም።

ተጫረትቲ ከማልኡዎ ዘለዎም፦

- ናይ ዝጫረቱሉ ዓይነት መግቢ ሕጋዊ ፍቓድ ንግዲ ዘለዎም፡ ናይ 2018 ዝተሓደሰ 
ፍቓድ ንግዲን ግብሪ መንግስቲ ዝኸፈለን፡
- ተጫረትቲ ዝርዝር ሓበሬታ ናይ ጨረታ ሰነድ ዘይምለስ 50.00 ናቕፋ ከፊሎም ካብ 

ቤ/ጽ PX ካምፖፖሎ ጎደና ድብድብ ዚፕ 178 ቁ.ገዛ 07 ክወስዱ ይኽእሉ። ቁ.ተሌፎን 
187616 
- ዕለትን ሰዓትን ጨረታ ዝኽፈተሉን ካልእን፡ ዝተማለአ ሓበሬታ ኣብ ናይ ጨረታ ሰነድ 

ቀሪቡ ኣሎ።
- ሚኒ/ምክልኻል ዝሓሸ ኣማራጺ እንተረኺቡ ንጨረታ ብምሉእ ወይ ክፉሉ ናይ ምስራዝ 

መሰሉ ዝተሓለወ እዩ።
                                ሚኒስትሪ ምክልኻል

ንኻልኣይ ግዜ ዝወጸ ምልክታ ጨረታ

ኮለጅ ስነ-ፍልጠት ማይ ነፍሒ፡ ንተማሃሮን ኣባላትን ኣገልግሎት ዝህቡ (ቤት ሻሂ) ንኽልተ 
ዓመት ዝጸንሕ ከካሪ ስለዝደለየ፡ ግዱሳት ተጫረትቲ ይዕድም።

ተጫረትቲ ከማልኡዎ ዘለዎም፦

1. ናይ 2018 ዝተሓደሰ ንግዲ ፍቓድ ልቸንሳ ናይ ቤት ሻሂ ወይ ተመሳሳሊ ክኸውን 
ኣለዎ።
2. ንሰነድ መብርሂ ጨረታ ዘይምለስ 100 ናቕፋ ይኸፍል፡ ከምኡ’ውን 100.000 

ብCPO የትሕዝ።
3. ጨረታ ካብ ዝወጸሉ ዕለት ጀሚሩ ንሸውዓተ መዓልቲ (07) ክፉት ኮይኑ ንጽባሒቱ 

ኣብ ናይ ስራሕ ሰዓታት ሰዓት 10፡00 ቅ.ቀ ተጫረትቲ ወይ’ውን ሕጋውያን ወከልቶም ኣብ 
ዝተረኸቡሉ ይኽፈት።
ንተወሳኺ ሓበሬታ፡ ኣብ ኮለጅ ስነ-ፍልጠት ማይ ነፍሒ ብምምጻእ ወይ ብቁ.ስልኪ 

08204281 ምውካስ ይከኣል።
ኮለጅ ስነፍልጠት ማይ ነፍሒ ዝሓሸ ኣማራጺ እንተረኺቡ፡ ብኸፊል ወይ ብምሉኡ ናይ 

ምስራዝ መሰሉ ዝተሓለወ እዩ።

ኮለጅ ስነ-ፍልጠት ማይነፍሒ

ምልክታ

ወ/ሮ ሃና ወልደሩፋኤል ገብረኣብ ዝተፈቕደለን ናይ ቤት ትምህርቲ ምምራሕ መኪና ንግዳዊ 
ትካለን ‘ማትያስ ቤት ትምህርቲ ምምራሕ መኪና’ (MATIAS DRIVING SCHOOL) 
ተባሂሉ ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከም ንምዝግቦ ነፍልጥ።

ክፍሊ ውሽጣዊ ንግዲ

 ተረኛ ፋርማሲ

ቤት መሸጣ መድሃኒት ጎዳይፍ

ጎደና 
ጎደና እምበረሚ 755፡ ከባቢ ሚ/ሕርሻ 

ቁ.ስልኪ
188159

ዕለት

25/4/19
ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ብርሃነ ምሕረትኣብ

መራሒ ሰሜን ኮርያ ኪም ዮንግ ኡን 
ኣብ ሩስያ ምብጻሕ ንምክያድ ናብታ 
ሃገር ከምዝኣተወ ተሓቢሩ።
ኪም ዮንግ ኡን፡ ናብ ከተማ 

ቭላዲቮስቶክ ኣብ ዝኣተወሉ እዋን፡  
ባህላዊ ክዳን ዝተኸድና ኣዴታት 
ከምዝተቐበላኦም ከም ወግዒ ናይቲ 
ሕብረተሰብ ሕብስትን ጨውን 
ከምዝተቐረበሉን ምንጭታት ናይቲ 
ከባቢ ሓቢሮም።
እቲ መራሒ፡ ብጉዳይ  ኑክሌር 

ኮርያ ኣመልኪቱ ምስ ፕረዚደንት ሩስያ 
ቭላድሚር ፑቲን ክዘራረብ ትጽቢት 
ከምዘሎ ይግለጽ። ኣቐዲሙ ኑክሌሳዊ 
ቅልውላው ናይቲ ቦታ ንምፍታሕ ኣብ 
መንጎ መራሕቲ ሰሜን ኮርያን ኣመሪካን 
ዝተኻየደ ዝርርብ ብዘይ ፍረ ብምብታኑ፡ 
ኪም ጆንግ ኡን ደገፍ ሩስያ ክረክብ 
ብምባል ናብታ ሃገር ከምዝኸደ’ዩ ጸብጻብ 
ቢቢሲ ዘመልክት።
ፕረዚደንት ኣመሪካ ዶናልድ ትራምፕን 

መራሒ ሰሜን ኮርያ ኪም ዮንግ ኡንን 

 መራሒ ሰሜን ኮርያ ናብ ሩስያ ይበጽሕ 

 “ሰራዊት ኣፍጋኒስታን ኣብ ልዕሊ በርጌስ ዘውርዶ 
ቅትለት በዚሑ” ሕቡራት ሃገራት

መክሲኮ፡ ዘይሕጋውያን ስደተኛታት ትቕይድ

ፖሊስ መክሲኮ ኣብቲ ምስ ሕቡራት 
መንግስታት ኣመሪካ ዘዳውብ ከባቢታት 
ተፍትሽ ብምክያድ ኣማኢት ዘይሕጋውያን 
ስደተኛታት ከምዝቐየደ ሓቢሩ።
እቶም ስደተኛታት ካብ ሓያሎ ሃገራት 

ላቲን ዝተበገሱን ብዘይሕጋዊ መንገዲ ናብ 
ኣመሪካ ክኣትዉ ዝመደቡን ምዃኖም 
መንግስቲ መክሲኮ ገሊጹ።
ብመሰረት ምንጭታት መክሲኮ፡ ፖሊስ 

ብዘካየዶ ስርሒት ካብ ዝተፈላለያ ሃገራት 
ማእከላይ ኣመሪካ ዝተበገሱ ኣስታት 4 

ሚእቲ ስደተኛታት ኣብ ግዝያዊ መዕቆቢ 
ኣትዮም ኣለዉ። እቲ ስርሒት ‘ቻይፓስ’ 
ኣብ ዝተባህለ ዞባ መክሲኮ ከምዝተኻየደን 
ኣስታት 3 ሽሕ ተጐዓዝቲ ምስ ደቆም 
ኣብቲ ዞባ ከምዝርከቡን ፖሊስ ገሊጹ። 
ፖሊስ መክሲኮ ኣብ ልዕሊ’ቶም 

ብቓፍላይ እናተጓዕዙ ናብ ኣመሪካ 
ንምእታው ዝተበገሱ ዘይሕጋውያን 
ስደተኛታት ስጉምቲ ክወስድ ሎሚ ናይ 
ፈለማ ምዃኑ’ዩ ዝግለጽ።
ምምሕዳር ትራምፕ፡ መንግስቲ መክሲኮ 

ዋሕዚ ዘይሕጋውያን ስደተኛታት ክገትእ 
ጸቕጢ ክገብር ከምዝጸንሐ ዝፍለጥ እዩ። 
ዜጋታት ኤልሳልቫዶር፡ ሆንዱራስን 

ጓቲማላን ዝዀኑ ብኣሽሓት ዝቝጸሩ 
ስደተኛተኛታት ምስ ደቆም ብቓፍላይ 
እናተጓዕዙ ብዘይሕጋዊ መንገዲ ናብ 
ሕቡራት መንግስታት ኣመሪካ ይኣትዉ 
ብምህላዎም፡ መንግስቲ ኣመሪካ ዶባቱ 
ንምሕጻር ከምዝሰርሕ ፕረዚደንት ዶናልድ 
ትራፕም የፍልጥ።
መንግስቲ መክሲኮ፡ ፖሊስ፡ ኣብቲ 

ምስ ሕቡራት መንግስታት ኣመሪካ 
ዘራኽብ ዶባት ዝንቀሳቐሱ ኣሰጋገርቲ 
ንምሓዝ ዕቱብ ተፍትሽ ከምዘካይድን ኣብ 
ልዕሊ’ቶም ኣሰጋገርቲ ተሪር መቕጻዕቲ 
ከምዝውስንን የነጽር።
ቤት ጽሕፈት ሓለዋ ዶባት ኣመሪካ፡ 

ኣብ ዝሓለፈ ሰላሳ መዓልታት ጥራይ 
ናብታ ሃገር ብዘይሕጋዊ መንገዲ ክኣትዉ 
ንዝፈተኑ ልዕሊ 15 ሽሕ ስደተኛታት 
ከምዝመለሶም ይሕብር።

ኣብ ደቡብ ኣፍሪቃ - ዞባ ክዋዙሉ 
ናታልን ከተማ ደርባንን ዝሓለፈ 
ሒደት መዓልታት ዝሃረመ ብርቱዕ 
ዝናብ፡ ውሕጅን ዕልቕልቕን ብምስዓቡ 
ኣብ ህይወትን ንብረትን ከቢድ 
ጉድኣት ከምዝወረደ ሰብ መዚ’ታ ሃገር 
ሓቢሮም።
በቲ ዝተኸስተ ውሕጅን ዕልቕልቕን 

ዛጊት 51 ሰባት ከምዝሞቱ ክረጋገጽ 
እንከሎ፡ ልዕሊ ሓደ ሽሕ ድማ 
ከምእተመዛበሉ ወግዓዊ ምንጪ’ታ 
ሃገር ሓቢሩ። ብዙሓት ሰባት ሃለዋቶም 
ጠፊኡ ከምዘሎ እውን እቲ ምንጪ 
የረድእ።
ፕረዚደንት ደቡብ ኣፍሪቃ ሰሪል 

ራማፎዛ፡ ኣብቲ ብዕልቕልቕ ዝተሃስየ 
ደቡባውን ምብራቓውን ዞባታት 
ናይታ ሃገር ብምብጻሕ ንግዳያት 

ደቡብ ኣፍሪቃ - ውሕጅ 50 ሰባት ወሲዱ
ምምዝባል ኣጸናኒዑ። ኣብ ዞባ ኩዋዙሉ 
ናታል ሓያሎ ህንጻታት ብውሕጅን 
መደራጋሕን ብምፍራሱ፡ ኣማኢት 
ስድራቤታት ብዘይ መጽለሊ ከምዝተረፋ 
ምንጭታት’ታ ሃገር ሓቢሮም።
ኣብ ገማግም ደቡብ ኣፍሪቃ ብዝናብ 

ዝተሰነየ ሓያል ንፋስ ከጋጥም ትጽቢት 
ከምዘሎ ክኢላታት ሜትዮሮሎጂ ኣብ 
ዘጠንቅቕሉ ዘለዉ እዋን፡ ኣሽሓት 
ዜጋታት ግዳይ ምምዝባል  ከይኮኑ 
ስግኣት ከምዘሎ ማዕከናት ዜና’ታ ሃገር 
ሓቢረን።

ኣብ መጀመርያ ናይዚ ዓመት’ዚ ኣብ 
ሃኖይ - ቬትናም ዘካየዱዎ ዝርርብ ብዘይ 
ዝዀነ ስምምዕ ከምዝተዛዘመ ይፍለጥ።
ፕረዚደንት ኪም ንተለቪዥን ሩስያ 

ኣብ ዝሃቦ መግለጺ፡ ዜጋታቱ ኣብ ልዕሊ 
ህዝቢ ሩስያ ምዉቕ ሕውነታዊ ስምዒት 
ከምዘለዎም ገሊጹ። 
ንፈለማ እዋን ምስ ፕረዚደንት 

ቭላድሚር ፑቲን ንምዝርራብ  ብባቡር 
ናብ ሩስያ ዘቕነዐ ኪም ጆንግ ኡን፡ ሃገሩ 

ምስ ሩስያ ዘለዋ ዝምድና ብዝበለጸ 
ክድልድል ድሌት ከምዘለዎ እዩ 
ዝሕብር።
ሰሜን ኮርያ፡ ኣብ ሃኖይ -  ቬትናም 

ዝተኻየደ  ርክብ ኪ ምን ትራምፕን 
ብሰንኪ ሚኒስተር ጉዳያት ወጻኢ 
ኣመሪካ ማይክ ፓምፕዮ ከምዝበርዓነ እያ 
ትኸስስ። በዚ ድማ እቲ ኣመሪካዊ በዓል-
ስልጣን ካብቲ ዝርርብ ክእለ ጠለባት 
ከምዘቕረበት ዝፍለጥ እዩ።

ሰራዊት ኣፍጋኒስታን ኣብ ዝሓለፈ ሰለስተ 
ኣዋርሕ ኣብ ልዕሊ በርጌስ ዜጋታት’ታ 
ሃገር ብብዝሒ ገበናት ቅትለት ከምዝፈጸመ 
ጸብጻብ ሕቡራት ሃገራት ኣቃሊዑ።
ኣብ ኣፍጋኒስታን፡ ካብ ዝሓለፈ ጥሪ 

ጀሚሩ ክሳብ መጋቢት ጥራይ  305 
በርጌስ ዜጋታት ብሓይልታት መንግስቲ 
ከምዝተቐትሉን 303 ካልኦት ከምዝቘሰሉን 
እቲ ኣህጉራዊ ጸብጻብ የመልክት። 
ኣብቲ ዝተጠቕሰ ግዜ ምስ መንግስቲ 

ምትእስሳር ብዘለዎም ሓይልታት ናይ 
ዝተቐትሉ ዜጋታት ቍጽሪ ከምቲ 
ብዕጡቓት ተቓወምቲ ዝተፈጸመ 
ተመሳሳሊ ገበናት ክነጻጸር እንከሎ ዝዓበየ 
ምዃኑ ሕቡራት ሃገራት ገሊጹ።
ሓይልታት መንግስቲ ኣፍጋኒስታን 

ኰነ ምስኣቶም ዝደጋገፉ ኣህጉራውያን 
ሓይልታት ኣብ ልዕሊ በርጌስ ዜጋታት 
ናይታ ሃገር ዝፈጸሙዎ ገበናት ቅትለት፡ 
ካብቲ ብኣባላት ጣሊባን ይኹን ካልኦት 
ዕጡቓት ተቓወምቲ ዝፈጸሙዎ ገበናት 
ከምዝበዝሕ እዩ እቲ ጸብጻብ ዘነጽር።
ኣህጉራውያን ሓይልታት ብደብዳብ ሰብ 

ኣልቦ ነፈርቲ ኣብ ቀዳማይ ርብዒ ናይዚ 
ዓመት’ዚ ልዕሊ 140 ሰላማውያን ዜጋታት 
ኣፍጋኒስታን ከምዝቐተሉ’ዩ ዝሕበር።
ሎሚ ዓመት ኣብ ኣፍጋኒስታን ኣብ ልዕሊ 

በርጌስ ዜጋታት ዝተፈጸመ መጥቃዕቲ ምስ 
ናይ ዓሚ ብምንጽጻር ብ23 ሚእታዊት 
ነክዩ ከምዘሎ ጸብጻብ ሕቡራት ሃገራት 
የመልክት። ብፍላይ ናብ ሰላማውያን ሰባት 
ዘነጻጸረ ርእሰ-ቅትለታዊ መጥቃዕቲ ኣዝዩ 
ከምዝነከየ እቲ ጸብጻብ ይሕብር።
ኣብ ኣፍጋኒስታን ኣብ ዝሓለፈ ሰለስተ 

ኣዋርሕ፡ ኣብ ውሽጢ ሽዱሽተ ዓመት፡ 
ዛጊት ዝወሓደ መጥቃዕቲ ዝተረኣየሉ 
ግዜ ከምዝነበረን ጠንቂ ናይዚ ግን ዛጊት 
ከምዘይተፈልጠን እቲ ጸብጻብ ይገልጽ። 
ንኣፍጋኒስታን ተቘጻጺሩ ዝነበረ 

ጣሊባን ኣብ 2001 ብሓይልታት ኣመሪካ 
ካብ ስልጣን ድሕሪ ምእላዩ፡ ኣባላቱ 
ኣብቲ ጎቦታት ዝበዝሖ ክፋል’ታ ሃገር 
ብምትእኽኻብ ተሪር ተቓውሞ ከርእይ 
ከምዝጸንሐ ይፍለጥ።
ኣብ ኣፍጋኒስታን ኣብ ዝሓለፈ ዓሰርተ 

ዓመት፡ ልዕሊ 32 ሽሕ በርጌስ ዜጋታት 
ከምዝተቐትሉ ጸብጻባት ይሕብሩ።

ሙኒራ ዓብደላ ንወዲ ኣርባዕተ ዓመት ውላዳ ካብ ቤት ትምህርቲ ንኽትቅበል እያ ብማኪና 
ናብ ከተማ ከይዳ። 
የግዳስ ብሰላም 
ካብ ገዛኣ ወጺኣ 
ብሰላም ክትምለስ 
ኣይከኣለትን። ውላዳ 
ተቐቢላ ክትምለስ 
እንከላ ኣብ መንገዲ 
ምስ ኣውቶቡስ 
ተጋጭያ። ነብሳ 
ኣቃሊዓ ድማ ውላዳ 
ካብ ማህረምቲ ተኸላኺላ። ኣብ ሕቚፎ ኣደኡ ዝነበረ ህጻን ዝዀነ ሃስያ ኣይወረዶን። እንተ 
ሙኒራ ግን ርእሳ ስለዝተሃርመት ብኡ ንብኡ ውኖኣ ስሒታ። እቲ ፍጻመ ቅድሚ 27 ዓመት 
እዩ ኣጋጢሙ። ሙኒራ ብሓያሎ መስርሕ ሕክምና’ኳ እንተሓለፈት፡ ኣይትዛረብ፡ ኣይትንቀሳቐስ፡ 
ኮታ ውኖኣ ዘይትፈልጥ ሰብ ኰይና’ያ ጸኒሓ። ውላዳ ግን ውዕለት ወላዲቱ ንምኽፋል ካብ ጐና 
ኣይተፈልየን። “ተስፋ ቈሪጸ ኣይፈልጥን፡ ሓደ መዓልቲ ከምእትበራበር ተስፋ ነይሩኒ” ይብል 
ንሱ።  እታ ንልዕሊ ርብዒ ዘመን ኣብ ‘ኮማ’ ከምዝጸንሐት ዝተነግረላ ኣደ ዝሓለፈ ግዜ ንፈለማ 
እዋን ሃንደበት ስም ውላዳ ክትጽውዕ’ያ ተሰሚዓ። ውላዳ ምስ ሓካይም ክቋየቕ ብዝሰምዐት’ያ 
ተበራቢራ። ቀጺላ’ውን ምስ ወዳ ክትዘራረብ ጀሚራ። ወዳ ብሓጎስ ዘሊሉ። ሓካይም እውን 
ተገሪሞም። “እቲ ፍጻመ፡ ንነዊሕ ዓመታት ኣብ ኮማ ዝጸንሐ ሰብ ሓደ መዓልቲ ክበራበር 
ከምዝኽእል ተስፋ ዝህብ ህያው ኣብነት ብምዃኑ ኣባላት ስድራቤት ግዳያት ተስፋ ከይቈርጹ 
እቶም ሓካይም መኺሮም” ክብል ቢቢሲ ኣረዲኡ።

ተወሳኺ


